جميع الحقوق محفوظة للمبدعة MinEeEy


الحلقة الثالثة عشـــــــر ....

صباح يوم الجمعة ... ع الساعة 30 : 12 في لندن قامو من الرقاد متأخرين زيادة عن

اللزوووم بعد طلعت أمس كل واحد منهم يحس بتعب ... 

وليييد راقدع السووووفا ومعاه خالد .... وجاسم في المطبخ يسوي الكووفي الحار فهالجوو البارد

... 

جاسم وهو يزاقر ويصارخ : جمعــــــة مباركة يا جماعـــة .. قووومووووووو ... 

وليييد وهو يتثاوب و يتجلب : يااااخي لا تخرب .... أبغي أرقد .... 

جاسم يضحك ويصارخ : قم .,. أنته ويــــاه ويقاطعه 

خالد قام بكسل وصوت شبه مسمووع : اقووووولكـ جاسم سويلي كووووفي وياك ... 

جاسم بابتسامة : سويت حقنا نحن الثلاثــــــة .... يلااا انزين قومو قبل لا يبرد ... 

عم الهدوووء شوي في المكان ... قام خالد وسار حجرته وجاسم سار يقوم ولييد 

رن الجرس .... الكل مستغرب منووو بييييهم في هالوقت .. ظهر خالد من الحجرة وفتح الباب ... 

فارس بابتسامة : مرحبــــا .... 

خـالد متشقق : ياهلا ويامرحبا ويامسهلا ... و ويقاطعه

فارس يضحكـ : ههه شوو توكم قايمييين من الرقاد .... 

ويدخـــل ... مع شنطته .... 

خالد وهو يتثاوب وداش حجرته : هيــه تونا قااايمييييين ... هههههه عااد اسمحلنا ظاهرين لكـ بالكشــة ... هههه

فارس وهو يسلم عليهم :هههههه لاااااااا عاااادي .... أنا أخس عنكم يوووم أقوووم من الرقـــاد ...

جاسم : هههههه حيـــاك الله واخيرا قررت .... تسكن وياانا ... 

فارس : شسوي .... قمنا نشتاقلكم والله .... ما يستوي جي ساير راد ... ساير وراد .. 

جاسم بابتسامة : ههه حياك الله .... أفا عليكـ نحن ضيوووف عندكـ ...

ولييد وهو يتجلب يسمع حشرة وضحكـ.... صد وشاف فارس يسووولف مع جاسم ... \

شكله كان مبهدل ... قام بكشته الحبيب ... 

وليد ويتقرب ويتقرب : أووووووووه بو الفوارس .. .... 

جاسم بصوت عالي ومفاجئ : لااااااااااااااااااا سير الحمام أول شي هههههههه شكلك يزيغ ... 

وليييد بانتباه : أووووه نسيت ..هههه ( رد ع وراااا ) سووري ... سأذهب و لنا عودة بعد الفاصل ...

فارس يضحك ... 

ههههه وسـار من دون مايسلم عليه .. ما صارن دقايق إلا وظهر من الحمام ويلس معاهم ... و

خالد بعد .... تموو يسوولفوووون شوي .. ويدردشووون ...

ومن بين هالسوالف ...قررو إنهم يصلوون جماعة وطبعا خالد الإمــام فقاامو وسارو حجرهم

..عشان يتجهزوون حق الصلاة ..... 

أما ..فارس سار يدخل شنطته في الغرفة اليديدة ومنّـه يجهّـز هو بعد .. 

في بيت بووليييد ع جريب العصر تقريبا .... اتصلت الخالة مريم وعزمتهم ع العشـا ومنه

يتحوطووون في المركز .... ما صدقو لأن من زمان ما طلعوو سارو واتجهزووو لين ما وصلت

مريم ..... عشان تاخذهم .... 

أما بوولييد من بعد الغدا سار الدوام يكمل شغله مع إنه إجازة ... بس ... تعويضا عن اليوم

اللي قبله لأنه ما داوم ... 

دشت الصالة وهي شالة هيا بكابها الحلوووو الوردي القرنفلي كيووت ظاهرة .... ما لقت حد

في الصالة ركبت فوووق ..

مريم وهي تزاقر ع الدري : يــــا أهل البيت ..... وينــكم ... 

دشت غرفة أموليييد كانت تصلي العصر .... فسارت غرفة البنات .... 

شوق وهي اطالع من اللي يفتح الباب بابتسامة : هلااااااااا .... 

مريم : أهليــــن ( وتسلم عليها ) ... شو جاهزين ...!

شوق تضحك : هيه ... أكيييييد ..

مريم تنزل هيا ع الأرض :إلا عليا ويـــــن ...

شوق : في الحمـــــام ... ( وتزاقر ) عليوووووووووه 

ولا تسمعها ههه اتغني في الحمام .... وهم ميتين من الضحك عليها ... يلسوو يتريوونها 

وكالعادة شوق يلست ع الارض اتلعب هيــا ومريم يالسة ع الكمبيووووتر لكن بالها هناك

عند حبيب القلب اذكرت المكالمـة ..... فابتسمت برااحـة .... 

ع طلعتها من الحمام شافت ابتسامة مريم .... 

عليا ( تتقرب ... عشان تسلم عليها بابتسامة ) : يالخـــالة هاي ثاني مرة أشوووووفج تبتسميـــن في شي .... 

مريم تضحك ..بحيا.. : صدق .... 

عليا باستغراب لكن الإبتسامة مغطية ؟!!: هـــيه صدق ... 

مريم اذكرت : هههه هيه شو كنت أبغي أقووولج ... عمج خالد اتصل أمس ... وتقاطعها

عليا بانتبـــــاه : قووولي والله ....

مريم : والله ... 

عليا : شوو قال .... 

مريم : ما قال شي هو اصلا ناسي السالفة ... ومسامحج خلاص .. 

عليا بفرحة : آه الحمدلله .... و أخيرا ما بغينا ... انزين ليش ما اتصل على موبايلي ..

مريم : يالذكية .. تراج أمس متصلة من موبايلي .... فرد واتصل ع الرقم ... 

عليا تضحك وتعدل شعرها : هيــه صح .... انزيــن شخبارهم ... مب ناوييين ايوووون ..

مريم بنبرة حزن : مــا أدريبم والله .... يلااا الحينة اجهزووووووو اتأخرنا ... بسير أجووووف أمكم ... خلصت ولا لأ ... 

************************************************** ******

كانووو يالسين الربع لاشغلة ولا مشغلة ... الأربعة في البلكووونة الجو كان ولا أروع ..

اذكر وليييد سالفة خالته مريم والرقم اللي ظهر ع موبايل خالد .وتمووو يتهامسووون هو وجاسم 

وليييد : إلا أقووول خالد 

خالد بانتباه : شووووو ... 

وليييد : منووووو اللي كان متصل امس ع موبايلكـ ..

خالد يتذكر : متى .... 

وليييد : امس ... يوم قلتلكـ إن موبايلك يرن قلتلي بعدين بشوف منو ..

خالد بابتسامة : هيـــــه تذكرت ... مريــم ... 

جـاسم باستعباط : هاااه من أولهــــا ... 

ولييييد : أفــا طلع مب هيـــن ... العمـ ..هههخهخه 

خالد يضحكـ ... يبغي يقوول كلممة بس ما يقدر .. 

فارس يضحكـ : حليلــه حراام عليكم عطوووه فرصة يتكـلم ... ههههههه

جاسم وهو يضحك : يلاااااا اتكــلم بنشوووف شقايل بدافع عن نفسكـ ...

خالد وهوناقع من الضحك على حركاتهم " ما يصدقووون ": مـــاشي بس كانت اتقولي عن 

سالفة عليا .... وشوق ...

جاسم سكت مرة وحدة واندمج ... 

ولييد ينغـز : سالفة عليا وشووووووووووق ... ولا شي ثاني ...... 

خالد قافط : هيه ! .... عيل شوو أقص عليك أنا .. 

وليد يضحك : هههه انزين قول ... أي سالفة ...

خالد : أففف لازم يعني .... 

وليييد ينغزه : اووووه الحبيب عنده أسرار ...

خالد ويرد يتساند مرة ثانية : أففففف لا اسرار و لا شي .... بس متصلة عشان تصالحنا انا وعليا بسبة هذاك المقلب ... ( ويتطالع ولييد ) تذكـــر .... 

ولييييد وهو يذكر : أيواااااااااااه ..... ويقاطعه ..

جاسم بتوتر شوي : وشوق شبلاها .... 

خـالد بحزن : هيه شوق وحليلها .. والله ...

جاسم وولييد بصوت اعلى : قووول شبلاهـــا ..

خـالد وهو زايغ من ردة فعلهم : طاحت عليهم .... 

جاسم بخوووووف مسيطر ع جسمه ... من كل النواحي : شوووووووووو ! كيف ومتى وليـش .. 

خالد : جنّـة أغمى عليها شي جي ... بس هي بخير الحمدلله ...

جاسم مضايق ومتوتر : ياخي ليش ما قلت ... 

خالد بعصبية : ليش لو قلت بتسوي شي ...يالس هني ولا إنته داري في اللي يستوي .. رد لأهلكـ والله مشتاقين لكـ .. بوولييد دايما يسألني عنك ... هذا يزاه إن خلاك تيي هني ...بسك تغلي ...

جاسم بعصبية وصوت عااااااالي : أنا ما أتغلى ... فخاطري أرد اليووم قبل باجــر بس للأسف محد حاااااااااااااااااااااس ...فيني ... محـــد 

خالد بعصبية : لا تسير اتقووول محد حااااااااس جاسم من شوووو خايف .. من شووووو ..

كملت دراستك ... واستويت من احسن الناس وبعد شو تبغي فر الماضي ورى ظهركـ ...

ليش تتهرب .. ليش ...لين متى بتم جذي ... 

جاسم سكت ... أول مرة حس إن كلام خالد فيه نووووع من الصدق ... 

وليييد تنهد : الحمدلله .... اهم شي إنها بخير ... خلااااص صكووو السالفة ... وحليلها شووق ربي يحفظها يا رب ... 

تنهد جاسم وظهر من البلكوووونة وسار حجرته وقفل ع عمره الباب ..... عرفوو إنه مضايق بس خلوه شوي يهدئ ... وعشان يفكر بكلام خالد .... يمكن يحن ويرجع تحت شعار ههه "كفاية عاااد "... 

فارس مستغرب من ردة فعله الغريبة إلا متيبس من اللي سمعه وشافه اليووم ..

قالوله عن سالفة جاسم إن أخوووها ويحبها واااايد ووو السالفة الجديمة ... 

عااادي اتقبل هالشي بابتسامة ... طيبة و إحساس .. 

بعد ما قالوووله ما صارن ثواني إلا وهو في حجرة جاسم .... قلبه طيب هالإنسان ما يحب

يشووف حد مضايق وييلس جي ... 

كانو يتمشوووون في هالمركز ... أموليييد شالة هيا ...ومريـم و عليا وشوق شاليين هالأجياس ... يدشوووون ويطلعووون من محل إلا وشالييين جيسة منه .. خخخ ما خلووو شي ... دشو ع محل بنوووتي .. كان حلوو ومنزلين أشياء يديدة عاااد البنات اتخبلن و أمولييد تتطالع وهي مستغربة ...

أموليييد تتحرطم : بسكمـ ما شبعتوووو ... 

مريم وتقيسه : لا لحظة .. شوو رايج بهالجينـز ... كشششششششششخة ... 

أموليييد تتطنز : الله يهديج اشتري شي ينفعج ... جينز أونه ...

مريم : ههه والله حلوووووو طاعي ( وتتطالع المنظرة ) حلوووو وعلى قياسي ... طاعي اشقايل من تحت ذهبي .... يااااااااي ... 

عليا وهي تتقرب منهم : أووووه روووووعة ... 

أمولييد : وإنتي ويااااها بعد ... 

عليا : sure >>>

أمولييد : شوو قلتي .... 

عليا اذكرت إنها ما تحب الإنجليزي ولا تعرفله أصلا : أقصــــد أكييييد روووعة ...

أموليييد : هيه اتحريت بعد ... طالعة على أبوج وخالتج ..

شوق كانت بعيدة عنهم ...بعيدة .. كان بالها مشغووول في سالفة امس ... 

" بس تعبت من التفكيــــر .,,, تعبت ... أفففف " 

مندمجة في الإكسسورات .... خذت كمن وااحد .... إلا تشتريهن ... وعااد يازين الأزرق عليها ....

اتقربت منها مريم.... 

مريم : هااااه عيبج شي ... 

شوق تضحك : هذااااااا ... ( وتراويها الإكسسوار ) 

مريم ( وهي تتطالعه ) : حلووو أنا أبغي نفسه شي ... 

شوق وهي اتلف : هيه هاذووووو ... 

مريم وهي اتشله : يلااا عيل إذا خلصتي تعالي صووووبنا عشان نحاسب ...

شوق بابتسامة : أوكييييييييييييييييي ...

كان منسدح ع الشبرية وحاط المخدة ع ويهه ... وفارس يالس صوووبه ... 

فارس ( يحاول يشل عنه المخدة ): جــاسم ما احب أشوووفك جي مضايق ... 

جاسم ما رد عليه ... 

فارس ( تنهد ) : استغفر الله .... الحمدلله إن إختكـ ما صار فيها شي .... هذا أهم شي ياخوووي ... الله الحافظ ...

شل المخدة عن وييهه الحزيـــــن وتنهــــد ... 

جاسم : ما أعرف بس ... تضايقت لما قالي ... 

فارس : تبي الصراحة ... كلامه صح ... ويقاطعه 

جاسم : شووو صح ... خله يحط نفسه في مكاني يقدر يرجع للماضي بهالسهووولة .... ويقاطعه 

فارس : ها مثل ما قلت ماضي ... 

جاسم يقاطعه : ما أعرف ... ما أعرف ..

فارس : اسمعني جاسم ... اتخيل معاي انزين .. سنوااات إنته بعيد عنهم بعيد عن أمك وعن خالتكـ و عن خوااتكـ اللي محتاجين ريــال ... أخوو ينشَدُ فيه الظهر ... أنا ما أنكر إن وليييييد بعد أخووهم بس إنته أكبر عنه ... وتفهم ... 

جاسم : والله العظيم فخاطري أرجع والله.. بس في شي يخليني أقووول لاء مب الحينة ..

فارس بصوت أعلى شوي : متى عيل ..... أمك محتاجتلكـ حرام اتهدها جي بروووحها ... وريلها اللي هو بووليييد والله إنه حبووب وطيب ... و إنته تعرفه أكثر عني ... فكر لين متى بتم جذي ...

جاسم : ما أعرف ... 

فارس : مب إنته اللي تقوول ما أعرف إنته اللي تحل مشاكل غيركـ .. مستخسر على نفسك تحل مشكلتكـ اللي صار لها سنين .... 

جاسم ما رد عليها وتم يفكر ... 

فارس : اسمع !... هم قالووولي إنهم كلهم يعرفوونك إلا شوووق ما تعرف .....ليش ... 

جاسم : ما أعرف ما حبيت اتعرف إن عندها اخوو جي .. ويقاطعه ..

فارس : والله حرام عليكـ .. أكييد بتنصدم... وبتزعل لأنكم خاشين عنها .. ارجع وخلها تعرفك وتفتخر فيك بعد ... لأنك كسرت الماضي ورجعت بقوة .... 

جاسم : والله فخاطري .... 

فارس : ما دام إن فخاطرك عيل من باجر خذلكـ أول طيارة وترد فيها ...

جاسم منصدم : لاااا ... مب الحينة ..

فارس : متى عيل ... شوف ! شرايك عيل اترد البلاد ويانا .. أنا وخالد ولييييد ... بنيلس شهر في البلااد منّـه انسلم ع الأهل بعد .. معقووولة بتم هني برووحكـ

جاسم : ما أعرف .. صدقني ما أقدر .. انشالله بفاجئهم بس مب بالسرعة ... افهمني فارس صدقني راح أسويها ... 

فارس : عيل ماشي غير إنكـ تخطيها الخطوة ... ما دام إنك تبغي هالشي 

جاسم بتنهد : يصير خير .. شوووف فارس هاي السالفة خلها بيني وبينكـ ... و أوعدكـ إني رااح أرجع في أقرب وقت ... 

فارس بابتسامة : انشالله ... صدقني يا جاسم لو إنك ما تهمني جان ماييت واتعنيتـ وخليتكـ تتخذ هالقرار ....وتفكر فيه ...

ابتسم ..... 

ظربه ع جتفه بالخفيف بابتسامة : ما باقي غير أسبووعين ونرد البلاااد فكر ... 

ابتســـم براحة .... 

باسه ع راسه ولحفـه .... وظهر وصكر البــــاب ...

في هالوقت ... كانو يالسين هم الإثنين خالد ولييييد ... الهدوووء كان الموجووود ... لكن خالد قطع هذا الهدووء ... 

خالد : أقووول ولييييد ... 

وليييد وهو متساند وصاك عينه ... : هـــــاه ...

خالد : شكلي عرفت منووو اللي كنت تقصد .... 

ولييد بانتباه : عن شوووو ... تتكلـــم ..

خالد يسحب منه .. الكلام : عن اللي اتحبني ... 

وليييد بتوتر لكن بلا اهتمام : منووووو .. انزيــن ... 

خالد بابتسامة : ما بقووولكـ .. 

ولييد : يلاااا عاااد قووووول ... 

خالد : انتى قوولي منوو عشان أتأكد إذا هي ولا لأ ... 

وليييد بخبث : ههههاههه ... لا تقص علي ... آسف ما راح أقووول أول شي انت ..

خالد بتنهد : عنيـــــد .... أففففففف ... 

وليييد يضحك عليه .. طفره ... 

خالد : مريــــــــــــم ... صح ... 

وليييد شهق : شدراكـ ليكوووون قالتلكـ ... 

خالد وهو يضحك : ههههههههههه خلااااص عرفت ..

وليييييد : أويــــــــــه رحنا فيها ..

وخالد يضحك ع غبائه ... .... 

وليييد : قالتلكـ شي ... 

خالد بابتسامة ورافع راسه ع السما : لاء .. كانت في منتهى الأدب ... والطيبة ...

وليييد وهو مندمج وعالخط معاه : كيف عرفت .... 

خالد : يالقوووطي إنته ما قلتلي إنها مطلقة .... وبعدين أحــــم أحم احساس ... 

وليييييد : هههههه الله يعينها .... 

خالد : أهم شي إني عرفت ..... وارتحت .. 

ولييييد : انزين شو رايكـ فيها ... 

خالد وهو يذكر المكالمة : باختصــار .. حبيتها .. هاي الإنسانة ... 

وليييد : طاعو هذا .. أول مكالمة واتخبلت ... عيـل ويقاطعه 

خالد : لا تفهمني غلط ... 

ولييد : هههههه هيه صح .. لازم ما أفهمك غلط ... 

خالد يضحكـ : عفيـة ع الشاطــر ..

و يقاطعه فارس بدخلته .... فسكتوو وغيروو السالفة .... وردوو حق سالفة المدرس و التقليد وعقب شوي قام خالد وسار غرفته يدور ع مووبايله عشان يطرش رســالة للحب .. مريم خخخخ ... 

ما دام إن مريم تحب خالد .... ليش اتزوجت من شخص غيره ...

في ذيج الأيام .. من عقب ما راحت موزة إختها ( أمولييد بيتها اليديد وتعيش فيه مع بوولييد ) 

ياها النصيب ... بس كانت اتحب خالد لكن في نفس الوقت كانت ما تحبه لأن أخوووها اللي أحمد بوسلمان حاليا لوول ... كان يغلط على إختها أموولييد فما كانت ترضى عليها وصارت مشادات كلامية وقطاعة ما بين الأخوان هذا كله عشان أمولييد ..خالد في النص ما بينهم ...ما يعرف شو يسوي ..واللي يهدد والثاني يتوعد ..ويعني منها القبيل ...

فيوم ياها النصيب اتزوجت على طوووول ... من بعد التفكير .. ويابت منّـه بنت اسمها هيا ... صح إنها كانت اتحب ريلها لأنه طيب وحنون 

لكن ما قدرت تجذب عليها أكثر .. فاطلقووو بالمعروووف من عقب ما قالتله السالفة ..

لأن قلبها ملك لشخص ثاني اللي هو خالد ... 

!@#$%^&*!@#$%^&*

ع الساعة 8 ونص تقريبا ...في المركز ... من محل لين محل .. اتخبلت أم ولييد ...هدتهم وسارت مع هيا المحل الثاني اللي فيه عطووور وبخوووور تتخبل على هالأشياء .. اشترت كمن عطر ومن بينهم دهن عوود حق بولييد ... وظهرت شافت أشكالهم اضحك وهم شاليين هالأجياس ... تعبووو ... من المشي سارو على أجرب مطعم في المركز ... ويلسوو فيه ...

أمولييييد ( تتنهد ) : ياللــــه .. تووووبة مب طالعة وياكم مرة ثانية .. حشا ...

شوق تضحكـ : أنا بعد تعبت وهالكعب اللي لابستنا .. آخ ريلي ... 

عليا تضحكـ 

مريم ( تاخذ هيا من عند أمولييد ): ههههههه بسكم تحرطيمات إلا هو يووم وااحد واليايات أكثر من وتقاطعها 

أموليييد : لا دخيلج ... سيروو إنتو توووووبة .. والله تعبت ... مافي شدة ... ( وتتألم .. شوي .. )

مريم وشوق وعليا يضحكووووون ... 

عليا ..: احمدوو ربكم على الأقل غيرنا جو البيت والتوتر .... وتطالع أمها ..

أموليييد : دخيلج لا تتحين السالفة مب ناقصة خووووف ..

مريم : ليـــش شو مستوي ... عن شوو تتكلمووون ...

الكل سكت محد رمس .... لكن شوق كانت عادية وفي نفس الزقت مستغربة من سكووتهم فهي ردت ..

شوق : عمي زااارنا أمـــس .. هاي كل السالفة ...

مريم ( لا شعوريا : خــــالد .... 

شوق : لااا .... عمي أحمد ... 

مريم شهقت : بووسلمان .... 

شوق : هيه .. شو السالفة .. \

مريم باستغراب وتتطالع أمولييد : صدق .... 

أمولييد : هيه ... غريبة كانت زيارته أمس .... 

مريم مندمجة : وشووو كيف قوولولي ... 

أمولييد : ياي مع عايلته ... مرته مها .. حبوبة وحليلها .. وبناته الجازي والجوري وسلمان ... الله يهداه ما تغير نفس قبل و أخس بعد ... ( تتنهد ) خليهــا ع ربج .. 

مريم : وشووو كان يبغي .... ليكووون رمس عن سالفـة جاسم ... ( مرة وحدة سكتت وطالعت شوق ...... ) آآآآآآآآآآآآآآآ ........... 

عليا ( اتغير ... واتعدلها .. ) : هيه قصدج ربيع وليييد ... 

مريم ( تتطالعها ومب فاهمة شي ... ) : هيــه ...

أم وليييد ساكتة وتتطالع شووق بحنان كيف هيه مندمجة وخاطرها تعرف السالفة

اتلقط كم كلمة بس عشان تعرف شو السر اللي خاشينه عنها ....

عليا : لا ما قال شي .... ما قال .. 

أمولييد وهي تتنهد : خلااااص صكوو السالفة ... صكووها ما أقدر ... 

مريم بتنهد : استغفر الله العلي العظيم هذا متى بيتغير .. أكره أنا هالإنسان .. أممممم.. المهم ... ( وتتطالع شوق بحنية ... تغمض والله )شووق بلاج ... 

شوق بهدووء : ولا شي .... ولا شي ... ( بصوت شبه مسموووع مع تنهيدة ) ولا شي ... المهم يلاا ما بناكل ... 

مريم ( بابتسامة بريئة ...ترد تاخذ المينيووو ) : هيه ... يلااا اختارووو ....

وهي قاعدة اتجلب بالصفحات .... ولا رنة مسج تعلن عن وصووولها في هذا الوقت .. فتحت الرسالة بسرعة وهي شاقة الحلج ... بس كانت شوي متوترة لأنهم صووووبها ( أمولييد وعيالها .. ) .. وتمت تقراها بالعيوون مرة ومرتين ...

لجـل حبـك عفـت انا كـل المـلا ..

واحتضنت الشـوق في ليل السهـر..

اللـه اللـه لـي ذكـرت اسمــك انـا..

يمتلـي كـونـي على ذكرك عطـر..

انــت محبـوبــي بهـالـدنيا ولا..

انظــر لغيـرك مـن العـالـم بشـر..

ابتسمت وردت الموبايل مكانه ... وهم يطالعونها ومستغربين ... 

عليا " نفس الإبتسامة ... هاي المرة الثالثة ... " تنغزها : يالخالة منووو اللي مطرش ... 

مريم بانتباه وابتسامة ترد الروح : آ .... هيه هاي مدرسة من المدرسات مطرشتلي .. 

عليا تنغز ..: متأكدة إنها مدرٌسة ... 

مريم بهدوووء وهي تجلب المينيوو ( قائمة الأكل ) : هـــيه ... انزين يلااا شوو تبووووون ... 

عليا وهي ادور أكلة .... " أنا متأكدة إن في شي .. الخالة صايرة موو طبيعيــة ...هالأيام ... " 

من بعد ما ارتاحوو وهالتحرطيمات من أموليييد ... و أخيرا بعد هذا العناء 

طلبوووولهم شي ياكلوووونه ... 
يتبــــع الحلقة الرابعـــــة عشـــر
:

الحلقة الرابـــعة عشــــــــر .... 

مرن الأيام.. وباقي كمن يوم عن رجعتهم البلاد ... و الأهل ما يدرووون فيفاجئونهم ... 

اشتروو شنط زيادة و هدايا ويعني خمو لندن كلها لوووول ...

أما في البلاد محد يدري إنهم عن جريب راااجعين ... المهم كان كل شي عاادي ..

............

آخر يوم قبل اجازة امتحانات شوق ...نص السنة ... 

في المدرســة .. الجو كان أحسن عن قبل أقل توتر اقل خووف ... 

في الفسحة .. سوالف في سوالف ... كانت تتمشى مع ربيعاتها فاطمة و موزة .... 

فاطمة : خلااااص ما باقي شي عن الإمتحانات ..... الله يعينا ... 

موزة : هيه والله ... باجر الإجازة ...

فاطمة تفكر : إلا في أي كتاب بتبدوون تحفظوووون ... 

موزة : ما أدري بشووووف ( واطـــالع شووق ) وانتي ..

كانت سرحانة ولا حاسة بعمرها .. اتفكر واتلقط الكلااام بس ماشي فاااايدة .. جاسم .. أم جاسم ... والمشهد و صياح أمها .. وكلمة ضناااااي .. منوووو هذاااا جاسم أفففف ... 

انتبهت بعد المرة الثانية ... شوووووووووووووووووووووق 

شوق بانتباه وابتسامة : هاااااااااااااه شبلااااكم ... 

فاطمة : وين وصلتي ... 

شوق : ههههههههههه توني بعبر الشارع .... 

فاطمة : لا صدق .. شبلاااج ليكووون اتفكرين فـ أمل اللي ... وتقاطعها 

شووق : لاااا .... لا اذكريني لااااا 

موزة : هههههههههههه نسيت أقووولج صدق .. 

شوق باستغراب : شووو ... من عقب ما طرت الورقة في ويهج تذكرين .. في اليوم الثاني ما حصلتج كنتي غايبة جنج ههههه فطرت الورقة في ويههي انا ... 

شوق بانتباه ومب مصدقة : ههههاهها ..قووولي والله وتقاطعها 

فاطمة : والله ! وحليلها موزة ما يخصها ..... ههههه زين إنها ما عرفتني أقووولج ... خخخ

شوق : إنتي اللي عطيتيها وما عرُفتج .. غريبة ... طاحت فينا وحليلنا ...

موزة : هههههه الخايـــسة عندها أوراق واااايد ... وما اطرهن إلا في ويووهنا .. هههه فطوووم كمن ورقة عطيتيها .. 

فاطمة تضحكـ : ورقة وحدة بس .. هههههه صدقج والله ..

شوق : خلااااص لا انسو السالفة .. كل ما أشوووفها وأسمع عنها شي ..أذكر اللي صار .... 

******************

في هالوقت أموليييد في الصالة ... كالعادة ماسكة هالبخوور اللي اشترتهن من أيام مع البنات ...

واتبخر فيه من حجرة لين حجرة ...

دشت غرفة وللليد ويلست ع شبرية جاسم اتبخر كل ركن من أركان الغرفة وتتذكر الماضي ..

انزلت دمعة من عينها ... ولدها ما تنلاام من سنين ما شافته ... 

رد بووليد من الدوااام عشان يتغدى ويرجع مرة ثانية لشغله وياخذ بعض الأوراق اللي على مكتبه .... دخل الصالة وما حصل حد تم يزاقر لكن لا حياة لمن تنادي ...

طلع فوووق وجاف غرفة وليييد وجاسم مفتوووحة .. دخل الغرفة ... 

بولييد وهو يتقرب و يتنفس بصعوبة : أووووه و أنا أقوول من اللي فاتح الباب ... 

أمولييد تمسح دموووعها : ههاهه .. هيه أنا ...قلت أبخر الغرفة ... من زمان ما بخرتها ..

بولييد بابتسامة وبصوووت عالي : عساج عالقووووة يا امولييييد ...

أموليييد : غريبة ياي من وقت ... 

بوولييد : هيه ياي آخذ الأوراق اللي على مكتبي ومنّـه أرتاح شوي وعقب الغدا انشالله برد مرة ثانية ساعة ساعتين وراااد ... ( ويكح ... )

بابتسامة : صحــــة ... يا بوولييد ..

: على القلب الحنوووون على قلبج ... ههه

ابتسمت ...

سكتوووو شوي .. تمو يطالعوون المكان ... 

أموليييد تتذكر : هيه صدق تعاااااال ... 

باستغراب : شوووووو ... 

بابتسامة : يلاااااا قووول عن المفاجأة ذليتنا ... هههه

بولييد يضحك ويقوول لأ .. 

تحن عليه : يلااااا قووووول ...

يضحكـ بهدووء : لاء ... 

" ويقووووم 

أمولييد : لحظة .... ( ماسكة إيده ) يلااا عاااد قووول ... 

بوولييييد يضحكـ: قلتلج ما بقووووول ... 

ماسكة ضحكتها : أفففففففففففف

وهدها وهو يضحكـ ..... وهي تزقره لكن ما شي فاايدة وســار ...

ظهرت من الحجرة وقفلت الباب .. وسارت اتبخر في الحجر الثانية ... 

.........

تذكر شي وسار يقووولها شافها طالعة من حجرة البنات ... 

بولييييد : إلا أقووول أمولييد ..

أمولييد تتطنــز: هاااااه رديت ! بتقوووول ولا لأ ... 

بووليد يضحك : لا طبعا ... هه 

اموليييد ماسكة ضحكتها : سير عيل سير ... والله العظيم .. 

بوولييد وهو يضحك : تعالي انزين بقووولج ... 

امولييد وتصد تتطالعه يغمض خخخ : شوو بغيت ... 

بووليد : لا تنسين جهزيلي باجر وتقاطعها 

امولييد : شوو اجهزلك ...

بووليييد : جهزيلي جواازاتنا الله يهداج ما ادري وين حاطتـنهم ..

أموليييد باستغراب : ليــش انزين ... 

بولييد ( وهو يرد يدخل غرفته مرة ثانية ... ) عسب أجددهم .. 

أم ولييد بابتسامة : خير انشالله ..

وسار الغرفة 

وهي سارت اتكمل شغلها .......اتبخر في غرفة خالد اللي تحت ... واتعدل وترتب ..

........................................

الخالة مريم .. ردت البيت عشان تتطمن على هيا وترد مرة ثانية المدرسة ... درست الحصة الأولى وباقيلها الخامسة والسابعة ... فاستغلت هالوقت وردت وتمت اتأكل هيا شوي واتلعبها ... وخدامتها سارت اتنظف ... 

المسجاات كانت شغالة ... بين الطرفين خالد ومريم طوول هاي الفترة ... تحت شعار ( لا مكالمات إلا للضرورة ... ) لووووول .. كانت اتحن لمكالمة ثانية ... 

" تولهت عليه ... والله ... متى بيرجع ... الحينة أنا لولا هالمسجااات جان أنا مسوية منااحة وحزن ... ههه ( تنهدت واتلعبها ... ) أطرشله مسج .. لا لا أستحي .. فشلة .. شو اسوي .. شووو ... " 

يلست شوي تنظف من اللي صوبها ...... ولا يرن موووبايلها .. قلبها دق تمت ادور وين حاطتنه تسمع الصوت بس .. ولـقته تحت الألعاب والدباديب .. صوبهم ... 

شافت الرقم ارتاحت نفسيا على الاقل .. كانت عليا ... ههه

مريم بفرحة : ألوووووووووو ... 

عليا بفرحة : ألووو السلاام عليكمـ 

تضحكـ : و عليكمـ السلااام تونا طرينا عالبال ... 

عليا تضحكـ ... 

: شو الطاري .. مسويتيلي من الكلية .. 

عليا : هيه .. ملل قلت خليني أتصل في خالتي حبيبة قلبي ... 

مريم : ورى هالكلاام شي ... هههه

عليا : لا حرام عليج ... ريم توها كانت يالسة وياي ... 

مريم : هههه شخبارها ربيعتج من زمان ما سمعنا صوتها ... 

عليا ( وتتطالع ريم يايبه الأكل معاها .. ) : هاااااذي عمرها طويـــل .. 

ريم : اترمسيــــن منووووو ... تحشون من ورااااي .. هاااااه 

مريم تضحكـ ... 

عليا : ههههه لا ... بس خالتي اتقووول وينها ربيعتج مالها حس .. 

مريم قافطة بهمس : أوووووويه ... سلميلي عليها .. 

عليا وترد تتكلم : ريم اتسلم عليج يالخالة ... 

مريم تضحك: هههه الله يسلمها ... إلا تعالي ..

عليا : شووو 

مريم : يمكن أظهر مع أمولييد نشتري قطع ... 

عليا تضحكـ : أشك ... 

مريم : ليش .. 

عليا : تتذكرين يوم ينناها .. سالفة المركز ... 

مريم تضحك : هيــــــــه .. انزين بنسير نشتري قطع ما بنسير نتحوط ... يلاااا عااد امج وانتي وشووق شراايكم .. 

عليا : اوكككي أنا عاادي عندي .. بس .. شوق لا ما تقدر .. 

مريم : هيه صدق وراها امتحانات .. إلا متى اجازة الإمتحانات ... 

عليا : من باجر .... الله يعينها ... 

مريم : هيه وحليلها الله يوفقها ... خلاص عيل بنأجل عشان خاطرها ... 

عليا : يصير خير انتي أول شي كلمي أمييييي ... بعدين ... هههه

مريم : ههههه هيه والله .. وانتي متى امتحاناتكم ما عندكم إجازة .. 

عليا : لا نحنا بعدنا .. لا تفاولين .. 

مريم تضحكـ .. 

عليا اذكرت إنها هي المتصلة ( صارخت .. ) : لاااااااااااااااااااااااااااااااااااا

مريم باستغراب : شبلاااااج 

عليا : بندي بندي .. رصيدي ...... بيخلص ..

مريم تضحك : اوووووووويه سووووري .. 

عليا : يلااااا باااااااي 

( وتسوي عمرها تصيح بصوت ) رصيدي خلص .. رصيييييدي ... وبندت ... ريم تتطالعها باستغراب وفيها ضحكة ... 

ريم : هههه والله اضحكين اتسوووولفين ... ما خليتي سالفة إلا وقلتيها ... 

عليا : جب جب .. خليني أشوووف رصيدي .. ( وتتصل ... ) 

ريم وهي تاكل .. : هاااه بشري صفـــــر ... ههههه

عليا : فال الله ولا فالج ... ( وتصك ) أشوووووووه ... 10 وكمن فلس .. 

ريم : بعاااد تحسبين الفلس ما شالله ... 

علاي : جب جب .. خلينا ناكل ... ( وتتطالع الأكل .. شهقت ) ما خليتي شي ... هدي .. 

ريم وعليا يضحكووووون ... 

!@#$%^&*!@#$%^&*

من بعد هالسوالف شوق ردت البيت تعبااانة حدها بس في نفس الوقت مرتاحة لأن الإجازة باجر ... عقت شنطتها ع الشبرية وهي ويااها بعد ... ( بتنهد ... ) 

" أه ما بغينا .......... و اخيرا ... " 

سارت بدلت ووو ... ونزلت تحت تتغدى مع أمها وابوها ...ولا يرن تيلفوون البيت ... 

" تونا ما كلينا اللقمة لا إله إلا الله .... 

أموليد وبوولييد يضحكوون ع تحرطيماتها .......

متشققة : هلااااااااااااااااا والله ..

شوق بفرحة : أهلييييييييييين .. طيفووووووه 

طيف : في عينج يالقاطعة ولا تسأل ولا كأنا ربيعاتها .. 

شوق تضحك : شسوي بـــعد .. ماشي فرصة .. 

طيف : المهم شو كنت أبغي أقووولج .. مشغوووله حضرتج ... 

شوق تضحك : للأسف .... 

طيف : لا اتقووولينها نحن ما صدقنا على الله انحصلج ..

شوق : للأسف هيه .. أتغدى ... 

طيف : أوكييييي عيل ...

شوق : بتصل فيج عقب الغدا ...

طيف : أوكي أنا وبثينة نتريااج .. 

شوق : فديتكم والله اتولهت عليكمـ 

طيف : هيه مبين عن الخرطـ .. 

شوق تضحك : لا حرام عليج ... 

طيف : أتمصخر .. يلاا عيل في حفظ الله ... سلميلي على أهلج ...

بندت عنها وهي تضحكـ ... وردت تاكل .... 

********************************************

في الجامعة ... وقت البريكـ .. الأربعة ... كان آخر يوم لهم لأن من باجر بتبتدي إجازتهم وبيسيرون يتشرون.. ما باقي شي كمن يوم بس ..

دشوو الكافيتريا أو المطعم كالعادة ..وييلسووون ع المكان اللي دايما ييلسوون فيه ... جاسم

ساكت وماله حس اليووم .. مضايق .. زعلان .. متوتر ... خايف ...

أما فارس فكان مع ولييد أكثر ويضحكوون وينكتووون هم الإثنين سارو يطلبووولهم شي ... ومحد تم ع الطاولة غير خالد وجاسم .,,, كانو ساكتين ... ومحد يطالع الثاني ... 

في وسط هذا الهدوووء ..

كان يحركـ إيده ويتنهد ووو ويدق ع الطاولة بالخفيف من دون انتباه ضرب الجلااص اللي محطوووط ع الطاولة وانكسر ... فيرح إيده اليمين .. 

: آآآآآآآآآآآآي .... 

جاسم كان سرحان من سمع الصوت وشاف إيده مسك إيده وخالد مستغرب حس بحنان .. بطيبة .. بدفا العالم كله فيه ...

دور ع أي شي يوقف الجـرح ... ما لقى غير الكلينكس ...

جاسم متوتر : امسكـ حط الكلينكس عليه ورصه بسير وبيييي .... 

وطلع من المطعم ... سار يييـب صندوق الإسعافات الأولية .. ما صارن دقايق إلا وهو يسحب كرسيه صووبه ويتنفس بصعوبة وخالد يطالعه .. كيف إنه يحط الدوى و يلف الأيد أو الجرح باحكام وبدقة ...

اتقربووو هم الإثنين مستغربين ... وهم ماسكين صينيــة الأكل ..

ولييد وهو يحط الصينية : شووو السالفة جاسم ليش اتلف إيده ...

جاسم : جرح إيده .... 

خالد يطالعه ... 

فارس ( كأنه هوو اللي متألم .. ) : شقايل جي ... 

جاسم وهو يعدل يلسته بالكرسي .. بتنهد : ما أعرف ... 

وليييد يضحك : تستاهل تضحك عليه يوو يستوي فيني شي ... الحينة أنا بضحك عليك ... 

فارس وخالد يضحكون ... وجاسم بابتسامة بريئة .. طفولية ... 

خالد : هههههه انزين ما عليه ... أنا بوريكـ ... 

وليييد ينغزه : ما تقدر .. بخبر عليكـ الحب .... هههه

خالد قافط : إيـــــه استح ... استح .. استح ع ويهكـ .. 

وليييد : هههه بلاااك علقت .. ( ويهز راسه .. بـ لا ) صدق اللي قاالوو عن الحب 

الكل : بلااااا ... 

شلووو المكان بالضحـــــــك ...... 

خالد وهو يمسكـ الشوكة : الحينة كيف آكل ... هههه 

فارس ( ييلس صوبه من الناحية الثانية .. ) : هههههه يحليلكـ ... خلاااص أنا بأكلك ... 

وليييد : خله ... خله لا ادلعه ... خله الحب ادلعــه .. والله وانها ابتلت فيه ههههه

خالد ويرد الشوكة ع الطاولة : جب .. جب ... يالقووووطي ... 

وليييد : أنا القوووطي يالقووووطي هههههههههه

خالد : ما قلتلكـ .. قووطي ... 

جاسم وولييد وفارس يضحكووون ... 

جاسم همس في إذن فارس بخطة اتخليهم يسكتوون على الأقل شوية .. ... إنهم يحطوون في حلجهم الأكل .. 

دايما هااي الضرابة ماشي غير هالحل ..

.. فووااافق فارس .. جاسم وفارس .. مسكوو الكروااسووون وقطعوه نصين ..

وهم بعدهم يضاربووون ولاّ يدخلوووون الكرواسوون في حلجهم .. جنها مكينة عصير تفاح وجزر لوول .. ... 

و أخيرا عم الهدوووء شوي ..

هههههههههــفـــارس وجاســمــهههههههههه

خالد وهو يبلع اللقمة بصعوبة : برااااويكم ... 

ولييييد وهو يشرب المااي : كح كح ... مردووودة ... ههههه مردوودة انتوو الإثنين ... صدقوووني ... كح ...
وللحلقــــــــــة .. بقيـــــة ؟!!

تـــــابع ... الحلقــــة الرابعة عشر ...
:

تــابــــ  ـــــــــــع ؟!!

مريم بصوت طفولي : دخيلج ما أبغي أسير بروحي... 

أمولييد : خير انشالله ... انزين متى الموعد ... 

مريم بفرحة : تقريبا الصبح 7 طالعين أوكي .. 

أموليد : مب جنه من وقت وااايد ..

مريم : لا من وقت ولا شي .. وفي طريجـنا عقب ما انخلص بنسير نتشرى قطع ... 

أموليد : لا مب سايرة عيل ... خذي عليووه وياج .. تحب اتهيت طالعة عليج .. 

مريم تحن عليها : يلاا أمولييد عليووه في الكلية و شوق عندها أجازة عشان اتذاكر باجر .. وتقاطعها 

اموليد : هيه والله صدقج باجر اجازتها ... عيل لازم أتم وياها ما يستوي أخليها في البيت بروحها .. 

مريم : أففففففف لا اطفريني ... شوق ما تقوم في الإجازة إلا قبل الساعة 12 الظهر ... يلااا عاااااد .. 

امولييد تضحكـ : هههه انزين انزين .. ( وتكح ) خلاص انشالله .. بسأل بوولييد ..

مريم : أصلا بوولييد بيوافق إذا قلتيله ولا لأ ... يلاا أنا عندج باجر قبل الساعة 7 ... 

أموولييد : ههههههه انشالله ,, يلااااا مع السلامة ... 

:::::::::::::::::::::::::::::::::::::::::::::::::: :::::::::::::::::::::::

ع العصر .. 4 ونص تقريبا ... في البيت .. كان يعمه الهدوء والسكينة ... الكل كان راقد وع رجعة عليا من الكلية إهي الثانية حطت راسها وغاصت في الرقاد ..

:::: قامت عشان اتصلي وتقوم الباقيين عشان يصلووون بعد ... سارت اتمسحت وطلعت إلا في ويهها بووليد راد من الدوام .. تعبان هلكان ماله خلق ... 

بوولييد بتعب وهو يركب الدري الأخير بتنهد : السلام عليكمـ ... 

أمولييد بفرحة : وعليكمـ السلامـ ... عساكـ ع القوة دايما يا رب ... 

ابتسـمـ ...

ويدخلون الغرفـة ... 

بووليييد وهو يتساند ع الكرسي : حـــدي تعبان .. بتسبح وبصلي .. وبرقد محد يقومني .. 

أمولييد بابتسامة : خلاص حفظناها دايما هاي الجملة يوم تتأخر ... ههه 

بووليد يضحكـ بعفوية .. 

أمولييد تتذكر : بوولييد ... 

ويطالعها ..

أمولييد : باجر مريم بتي بتاخذني وياها ع الساعة 7 ... 

بووليد يطالعها باستغراب : 7 ! الصبح .. ولا المغرب .. 

يلست صوبه .. : لا الصبـح .. 

بووليد : وين انزيــن .. 

أمولييد : بسير معاها المستشفى ... 

بخوف : خيـــر ... وتقاطعه 

اموليد : باجر موعد هيا بنتها .. ومنّـه بعد نتشرى قطع إذا حصلنا وقت ..

وهو يمدها : هيـــه .... خلاص عيل سيري تبيني أوصلج .. 

أموليد : لا هي بتي بتاخذني ...

بتنهد : انزين ... 

وقام وسار اتسبح وهي فرشت السيادة وصلت ........ 

:::::::::::::::::::::::::::::::::::::::::::::::::: :::::::::::::::::::::::::::::::::::::::::::

ردو من الجامعة هم الأربعة .. من دخلو غرفهم ,,, ما ظهروو منها إلا جريب العشا .. 

طلع وجاف المكان مبهدل ... إلا واحد فار جوتيه ولا الثاني كتبه وأوراقه في صوب .,, واللابتوب مبطل .. يعني المكان كان فظيع .. ما عرف وين ييلس ...

كان ملان ما يعرف شو يسوي ... فاذكر سالفة المقلب والكرواسون اللي سوو فيهم هو وولييد ... فسار ووعى ولييد عشان ينفذون خطتهم الجهنميــة .. و آخر خطة قبل السفر ... ومنـّه يلعوزه وياخذ معلومات عن .. مريم ( الحب .. ) ..

دخل حجرة ولييد شوي شوي ... المكان بارد ... 

الغرفة مبهدله الجل في صوب و ملابسه في صوب والكرافيتا في صوب و اوراقه .. ووو... وريل ع الشبرية وريل طايحة ع الارض ... باختصار هو كله على بعضه مبهدل من دون أمـه .. 

يلس صوبه شوي شوي .. واتلحف ... لأن برد ولحفه هو بعد ... تم يقومه شوي شوي .. 

اتجلب وهو يتثاوب ... ويمط عنه اللحاف ... 

ولييد : هاه .. هاه ... هاه .. أففففففف ما تخلون الواحد يرقد ..

خالد بهمس ...: قووم ... هههههه .. 

ولييد : أففففف بتخليني ولا شوووو الحينة ... 

خالد : قوم لا ........أبا أسووولف ... 

ولييد وهو يأشر ع الجدار : خذلكـ أحلى ايدار ووسووولف .. 

خالد يضحكـ ... 

ولييد وهو قايم بكشته وعيونه اللي بالغصب مبطلنهم .. : أففففف ياخي أبغي أرقد .. لوسمحت يا أحلى عمـ ...( ويصارخ ويمط عنّـه اللحاف .. ) قوووووووووووووووووووووووم ... 

خالد ( يغايظه ويمط عنه ) : ياخي غرفتكـ باردة .. 

وليييد : هاااااااه الحينة بيستويبه شي المكيف .. الحينة .. 

خالد : ههههههههههه .. شو قصدكـ ..

ولييد ( قام وعدل يلسته واتساند ) : أففففف أقووووول شكلكـ ما بتقوووم ..( ويدزه عشان ييلس ) وأنا شكلي ما برقد ... 

خالد يضحك : عفيـــة .. أيواه ... 

ولييد : طاعووو اتخبل الريال كويتي ومصري ... ( ويضربه ع إيده .. ) ويقاطعه 

خالد يضحكـ : هههههههههههه إيه لا ..... إيدييييييييييي ... 

وليييد يضحكـ بصوت مبحووح : ههههاههه .. اوووه الأخ متعور نيسينا ... هههه

خالد : جب .. جب ... 

ولييد ( رد لعادته ونغزاته ) : الحينة لوو تدري الحب .. ويقاطعه

خالد : جب .. جب كل ما قلنا شي .. قلتلنا الحب ما الحب ... 

ولييد يضحكـ ... 

خالد : أقوول اشرايكـ تستقبلنا هي في المطـار 

ولييد :رووووووج زين .. ما عندكـ سالفة ... 

خالد : لا والله أكلمكـ جد ..

ولييد : أي دونت نوووو ... 

خالد يحن : يلا عااد 

وليييد : ما يستوي عيب ... عيب ... 

خالد : أفففففف ... أقوول صكـ السالفة أنا بسألها يوم بتصل فيها إنته ما منكـ فايدة .. يلااه .. 

ولييد يطالعه باستغراب وفيه ضحكة ... وتمووو على هاي السالفة و التحرطيمات ... 

::::::::::::::::::::::::::::::::::::::::::::::

في هاي اللحظة كان الوقت عندهم المغرب أو ع جريبه تقريبا ..

في البلاد ... شوق ماسكة كتبها من الحينة ... وقاعدة اتذاكـر وكل شوي ادش عليها أمولييد وتتطمن عليها ... 

عليا كانت يالسة ع الكمبيووتر ... مندمجة في الموقع واللي تقراه .... اتقربت منّـها أم ولييد .. وسحبت كرسي ويلست صوبها .... 

عليا ( انتبهت .. ) : حيـاج أمييييي .. ( واتمط الكرسي صوبها ) اتفضلي ... هههه

أمولييد بابتسامة : يزيـد فضلج .. هاه شوو اللي تقرينه 

عليا : ماشي قاعدة أدور شي حق الكلية ... و أبحاثها ...

أموليد : هيــــه ... ( وتمدها .. ) انزين عيل خلاص ... 

عليا : لا عادي .. قولي شو تبين اتقوولين ..

أمولييد : ماشي بس .. كنت بقولج إذا اتصل خالد سلميلي عليه و... وعليهمـ .. 

عليا بابتسامة وتلوي عليها : انشالله ... تامرين ... ( بهمس ) ما أدري ليش عندي أحساس إن جاسم بيرجع هالسنة ... 

أمولييد ( برقت دمعة من عيونها ) : انشالله ... الله كريـــمـ ... الله كريم ... 

قـــــامت بنبرة حزينة وهي اتردد الكلمة ( الله كريم .. ) 

عليا تتطالعها بحنان وضيج ... من قامت عنها أمها وهي فخاطرها اتسوي شي ... عشان ترجع البسمة والراحة اللي دوم كانت تحلم فيهم .. و عيالها حوليها ... 

وردت تتطالع الكمبيوتر ...

" ليتكـ يا جاسمـ ترجع معقولة كل هالسنوات وبعد مُصر ... والله اشتقنالكـ مع إني ما كنت وياك واايد بس فخاطري أشوفكـ.. حسبي الله عليكـ يا عمي أحمد جان إنته ورا كل هذا ... أفففف يقهر .. " 

:،:،:،:،:،:،:،:،:،:،:/،:،:،:،:،:،،:،:،:،:،

تجلب صفحات الكتاب .. واتجزئهم استعدادا لغد .. 

" شبلاهم يرمسووون جي .. شكلهم ما يبووني أسمع ... ( وتتطالع أمها ) 

شبلاها أمييي قامت وهي جي مضايقة .. ولا ابتسمت حتى ... أفففففف .. ليش ما يبون ايخبروني .. والله تقهرووون ..وبعدين بتم جي أنا ....ما عليه ..

راح أعرف من دون ما أترجــــــــى حـد .. وراح اتشوووووفووووون ... "

وقامتـ ... لأن وقت بريكها على حسب جدولها اللي مسويتنه خلال الإجازة أقل عن أسبوع ... 

فسارت ويلست مكان امولييد صوب عليا .... 

شوق ( بتنهد وتأفف ) : أفففففففففف 

عليا : شبلاااااج ... هههههههه

شوق : هيه اضحكي اشعليج مرتاحة .... 

عليا : هههههههه ... الله يوفقج .....عقب هاللتعب انشالله .. قولي آميــن .. 

شوق( من القلب .. ) :: أمييييييييين ... ( وتنغزها يمكن اتلقط كمن كلمة .. ) أقوووول أميي بلاها ... 

عليا ( بانتباه وهي اطالعها ) : ليـــــش !.. ما فيها شي .. 

شوق : ما أدري عنكمـ كل سوالفكمـ بالخش ودس .. 

عليا ( تخفي خوفها وتوترها .. ): هههههههه حرام عليج ... المهم أنا يوعـــــانة .. 

شوق : وليـــش لويتي عليهـا .. 

عليا : الله يهداج يا شوق.... أمييي ولا حراام بعد .. 

شوق بابتسامة : لا مب قصدي بس ... 

عليا : لا بس ولا شي ... تمت اتسولف معاي عن الكلية وبس ..

شوق بجدية : ما عليه يا خبر اليوم بفلوووس باجر ببلاااااش ... 

عليا : هههه لا والله .. أقص عليج يعني .. إذا في شي بنقووولج ..( سكتت وردت كملت ) قومي انسير المطبخ ندورلنا شي أنا يووووعانة .. 

شوق ( بتنـــهد ) : انزيــــن .. شرفـــي ...

:::::::::::::::::::::::::::::::::::::::::::::::::: ::::::::::::

في لندن السوالف والفرفشة كانت عال العال ... بين ولييد وخالد ودورووولهم خطة يردون فيها الحركة أو المقلب اللي صار لهم اليوم الصبح في الجامعة ... 

قام ولييد من الشبرية وغسل ويهه وطلعو هم الإثنين شوي شوي .. المكان كان مظلم ع العشا .. الستاير كانت مصكووكة من كل الجهات و غرفهم فارس وجاسمـ ... مظلمـة بعد .. اتوهقو كيف بيسوون الخطة قبل لا يقومووون من الرقــاد .. 

طلعت فكرة عند خالد بموبايله شي ليت .. فسار ولييد وياب موبايله هو بعد وسوه نفس الحركة .... عشان تنور على الأقل الوجهة اللي متجهين إلها ... 

كل واحد منهم سار غرفة .. ولييد طبعا سار عند فارس لأن هو اللي أكله الكرواسوون وخالد عند جاسم وكل واحد فيهم ماسكـين دبــة عوودة مترووووسة ماي بارد ... لين الحينة الخطة ماشية ... دخلووووو همـ الإثنين ... 

في غرفة جاسم المكان كان مرتب زيادة عن اللزوم فكان سهل عليه إنه يمشي ويوصل عنده ... ولاّيصـــب ع جسمه كله بالماااااااي البــــــارد ... 

فجـــــــــأة

قااام وهوو يصارخ شبريته خااااست ماي ... وهو يفتح ليت الأباجورة ..

خالد وهو يضحكـ : ههههههههههههههههههههههههههههههههههههههههههههههه قلتلك بردها الحركة ... بأسلوووبي ما صدقت ...

جاسم و يمسح من ع ويهه الماي : خلووووووووووووووووووود .. ما عليه أراويـك .. 

خالد وهو يبغي يشرد بس كانت خطوة جاسم أسرع ... وتمو يضاربووون وهذا يرفس هذا عشان يطلع والثاني يعقه عالأرض إلا ويضربه .. 

تحت شعار ( الحق الحرامي قبل لا يشرد .. ) لووووول ... 

نسير الغرفة الثانية في هاي اللحظة .. .. ولييد وهو يتقرب من شبرية فارس ما لقى حد .. 

الحبيب راقد ع السوووووفا صوب الكمبيوتر ... اتقرب منه شوي شوي ولا يصب هو الثاني عليه ..وحليله قام ومن الخوووووووووف 

شهـــــــــــق بس ما يا الماي ع ويهه فكان سهل عليه إن يمسك إيده بسرعة ..

ومسكـ إيده قبل لا يشرد سمع ضحكته فعرف إنه ولييد ... 

عقه عالأرض هو الثاني ويلس فوقه جنة حصان ... كان صوووبه جلاص ماي مع الجك .. صب جلاص الماي كله عليه وهو يصارخ ويضحكـ ويقوله آسف .. آسف وهو يقووله ماشي .. وين اصرفها .... 

فارس وهو يضحكـ ويالس عليه ويقاوم : أنا برااويكـ ... خربت علي رقااادي ... 

ولييد بصعوبة : قلتلكـ مردووووودة ... وكاني رديتها ... خلاااص 

ويعوي إيده ..

ولييد : آآآآآآآآآآآآآآآآآآآي ... خلاص قووووووم .. 

فارس : ما يخصني .. قبل لا أخليكـ بفاجأك بشي بعد ... 

ولييد : شوو خلصني ما أقدر أتنفــس .. 

فارس وهو يصب الجك العود ماالماي على ويهه : هااذي هي المفاجأة ... شرايك مافي داعي تتسبح ... 

وتمووو يضاربون ويضحكوووون .. فعلا كان الماي بارد ...

طلعو هم الإثنين .. جاسم ماسكـ الحرامي اللي هو خالد لووول .. وفارس ماسك الحرامي الثاني اللي هو وليد .. انصدمووو من بعض وتموو يضحكووووون .. 

فارس انصدم : انتـــه بعد .. 

جاسم : ههههههه وانت بعد ....

استغلو الفرصة هم الإثنين .. وشردوووو ... فارس وجاسم يضحكون وهم يتنفسوون بصعوبة ... عقو أعمارهم ع السووووفا في الصالة ... 

وولييد وخالد سارو المطبخ ... عشان ايكملوون خطتهم لأنها لين الحينة ما اخلصت .. سوو عصير أونهم عشان يراضونهم ..... 

عصير فيمتووو وصبو داخله دقوووس وكل أنواع الفلفل ... والله ايعينهم ... 

طلعوو من المطبخ وولييد كالعادة هو اللي شال الصينية ... وفيها 4 جلاصات ..

الجلاصين اللي جدام فيهم عصير الفيمتو و الدقوس واللي وراه عادي فيمتووو لهم طبعا ... 

ولييد وهو ماسكـ ضحكته : تفضل جاسم هدي ... هدي نتمصخر يا ريال ...

جاسم وهو ياخذ عنه الجلاص : أي أهدي .. زيغتووونا ... 

ولييد ويعطيه الجلاص الثاني لفارس .. : آه .. ههه هيه والله صدقكـ .. زيغتوونا ... عالأقل نحن أكّلناكم ... حرام عليكمـ .. 

وشربوو هم الإثثنين وياليتهم ما شربوووووو .... 

جاسم و فااااارس بصعوبة وهو يشربوونه : حاااااااااار .. فلفل ... ( ويطالع خالد وولييد وهم بشربوون عاادي .. ) سويتووووها .. هاااااه 

ههههههههههوليييييييد وخــالدهههههههههههههه 

ولييد : قلنالكمـ مردووووودة ... ههههههههه 

وتمووو يضحكوووووون على هااي الحالة ... 

عم الهدووء شوي ولاّ كل وااحد ماسك بطنه وساير الحمـــام ... 

ووليد وخالد يضحكوون على أشكالهم ....... حليلهم والله ... 

من بعدهـا هِدووو وردوو إخوة متحابين شرات قبل .. لكن عقب شو وعقب ما الإسهال اشتغل عليهم .. المهم مادام إنهم قايمين ع العشا صلو المغرب والعشا مع بعض وتمو يطالعووون فلم أكشن ... لين نصايف الليل ... والإثنين ما يقدورون يتحركوون فاللأسف وليد وخالد اشتغلو بشاكير عندهم ... فكانت هذه هي نهاية خطتهم الجهنمية .. ( فشلت فشلا ذريعا .. )

ع العشا في بيت بووليد بند من اتصال كان ياينه من البحرين .. مضايق .. متوتر .. حس بكل شي أسود جدامه لما يكلمه .. كلم أحمد بوسلمان ... اتصاله ما كان لله .. تهديد ووعيد ونغزات .. ومنها القبيل ...

نزل تحت شاف كلهم قاعدين يطالعوون الفلم وياكلون نزل ونسى سالفة الإتصال ... وتم يسووولف معاهم ويطالع الفلم ..

سرح شوي .. فاتقربت منه أمولييد من بعد العشا .. وتمت اتهديه واضحكه شوي ... عشان ينسى ... 

يتبــــــع الحلقة الخامسة عشر ...
"

الحلقـة الخامسـ؟&ـة عشـر ....

هدوء البيت يشكل أحيانا الخوف والتوتر بس في نفس الوقت الراحة والطمأنينة ... 

كانت توها قايمة من الرقـاد ... ع الساعة 10 ونص ... حسب الجدول اللي

مسويتنه ... تريقت وردت الغرفة اتذاكر ... 

محد كان في البيت غيرها هي والخدامة ( سومي ) .. أمولييد طبعا ظهرت حسب أوامر اختها من الساعة 7 ونص تقريبا ... ولين الحينة ما ردت ... المهم .. قبضتلها كتاب وتمت تتحفظ ووو

كملت ساعة ونص وهي في الغرفة ..

... رن تيلفون البيت مرة ومرتين وثلاث ... فرت الكتاب ع الشبرية ..

طلعت ورفعت السماعة ... باستغراب

" منو اللي بيتصل في هالوقت .... " 

بوولييد : ألوووو ... السلامـ عليكمـ ..

شوق بابتسامة : وعليكمـ السلام أبويا ... 

بولييد : شحالج يالشوق ... 

شوق : بخير الحمدلله .... 

بولييد : هااه .. شدي حيلج في المذاكرة والحفظ ... نبغي النتايج الطيبة ... 

شوق بابتسامة : انشالله .. توني كنت اذاكر ... 

بووليد : زين .. بالتوفيق انشالله ..( بتنهد ).. المهم شو كنت أبغي أقولج .. 

شوق : شوو .. 

بولييد يتذكر : هيه ... أمج وينها .. 

شوق : بعدها ما يت ...

بولييد باستغراب : بعدها ما يت .. غريبة من الساعة 7ونص لين الحينة .. 

شوق تضحكـ : انزين قولي شو تبغي ... وأنا بقولها ..

بولييد : لا بس ... أمس قلتلها اتجهزلي الجوازات عشان أجددهن وما جهزتهن ... 

شوق : نست يمكن .. 

بوولييد : يمكن ... الحينة أبغيهن .. ما فيّـه ع الزحمة بعد .. 

شوق : انزين أنا بجهزلكـ إياهن ... 

بولييد : تندلين وين اتحطهن ... 

شوق : بدوّر .. عادي ..

بولييد : أوكي عيل .. أنا عقب نص ساعة برد البيت وباخذهن عنج .. 

شوق : انزين >>> 

بولييد : ربـي يحفظج ..

صكر عنها وهو في حالة تفكير ... " ربي يحفظج ...(بتنهد ) .. يالشووق .. والله إنج غامضتني ... متى ترجع يا جاسمـ .. متى .. وأرتاح .. والله تكسر خاطري هاي البنت .. " 

مريمـ و أمولييد وهيا .. سارو المستشفى .. وبعدها سارو يتشرون القطع ..

والحينة هم طالعين من السوق اللي يبيعون فيه القطع ... وراكبين السيارة ..

أمولييد وهي تدخل : آخ ... تعبت ... ريولي ريولي .. 

مريم ( تدخل وتعطي هيا لأم ولييد ) : هههه الله يهديج ما سوينا شي ... 

أمولييد : أي ما سوينا شي .. انتي ما يعيبـــج شي .... إلا هذا مب حلو و إلا هذاك لونه ما أعرف كيف .. وتقاطعها 

مريم تضحكـ : هههههه أحم أحم .. أختج ذويقة عيووني .. 

أمولييد : مالت .. ذويقة طل ... 

مريم شهقت .. وتمت تضحكـ ... : أنا وخيتج ... أفــــا .. ( وتتطالع هيا ) شفتي شفتي خالتج شو اتقول عني ... 

هيا تضحكـ بصوت طفوووولي وبريييييييء ...

مريم : فديت هالضحكـة أنا ... 

كان الجو حـار بعض الشي ... يعني لين ما فتحو مكيف السيارة .. اعتدل الجو ..

أمولييد تمت اتدور ع كلينكس ما لقته صوبها صدت ورا ما لقته ..

مريم تطالعها .. عرفت شو تبغي : الكلينكس ف السدة اللي جدامج ...

أمولييد ( وهي اتبطل السدة .. ) : اشحقة خالتنه داخل .. 

مريم تضحكـ ع تحرطيماته .. 

أمولييد تتحرطم بهدوء : ماشي .. بس حبتين ... 

مريم : بنزل المحطة وبشتري ... إذا تبين ..

أمولييد : زين .. عيل اشتري ماي بعد ... من الصبح واحنا نتفرفر من مكان لين مكان .. 

مريم تضحكـ .. 

دخلت الغرفة وتمت ادور ع الجوازات تفتح كبت وتصكـ كبت .. 

" وينه ... يمكن هني .. ( وفتحت ) ولا هني ... أووووه هاذووو فووووووق ... " 

كانت جيسه طالعة من الكبت شوي سحبت الجيسة وكل شي طاح ...

الماضي بين إيديها ... هاي الجيسة اللي في إيديها أغراضه وأشياءه كلها ... وجيسة ثانية فيها

الجوازات .. حصلت الجوازات وخلتها ع ينب .. 

الفضول ترى لا بد منّه .. فتحت الجيسة الثانية لأنها كانت ثجيلة.. شوي ..

تتساءل .. باستغراب .. " شو هذا ... " 

( وتمت تفتح الأوراق .... الأوراق نسخ يعني مب أصلية ..

انصدمــــت ... وبدت دمعتها تنزل ....

" لااااااااااااااااااااااااااااااااااااااا ... لا ...

كانت تعرف إن أمها أرملة بس .. مــا ... 

تمت اطلّـع من الجيسة الأغراض .. وتقرى ..

" الزوجة : موزة ..... الزوج : .. والإبن : جــــــــــــــاسمـ .. 

انصدمـــــــــت ... ما توقعت ........ 

" لاااااااااااااااااااااااااااااااااااااا .. أنا عندي أخوووو ... أنا عندي أخوو "

وبدت تسترجع المشهد وموقف أمها وكلمة ضناي .. وكلام عمها أحمد بوسلمان أم جاسـم .. 

( يلست ع الأرض .. وحاطة إيدها ع حلجها والدمووع تعلن عن الوصوول ... وهي تقرى هالأوراق اللي خاشينه عنها ))

"... ليش قصيتووو علي ... ليش ... أه يالقهر ... و أنا مثل الهبلة أصدقكم .." 

تمت اتدور اطّلع هذا وتعق هذاك ..

عرفت أشياء و أشياء .. وصلت للي تبغيه في لحظة .. في دقايق من دوون ما تترجى حد .. وصلت واتحطم كل شي فيها ... شي يغمض .. أسئلة اتدوور في راسها بنت 15 سنة وما بقي شي عن دخولها 16 .. شي يحز في الخاطر لما تشووفهم يتهامسون وهي ما تدري عن شوو .. شي يغمض ويعور القلب.. إن ما خبرووها .. 

وتتذكر المشهد ... حست بالحنين ...

بصرخــــــــة في خاطرها .. : جــــــــــاســــم ...

ياخووووووي .. وينكـ ...

:

:

هذا هو الماضي يرجع بسهووولة ويترك ألم .. كل ما يرجع ... حست بالحنين .. بشوق .. بدفى 

.. مع كل هالتوتر والخوف .. حست بقلبها يدق بسرعة .. مب مصدقة إنهم خاشين عنها هالشي

.. شو يعني لو قالولها .., شو الفرق .. على الأقل ما بتزعل كل هالزعل .. هذا أخوها ومن حقها تعرف ..

حست بالقشعريرة .. بطيبة مالها حدود السالفة فيها سجن ووو ... " فديتكـ يا خوي "

تنهدت ..... في خاطرها وهي مندمجة في الأوراق ..... و أوراق الإقامة في لندن .. 

" والحينة وينكـ ... معقوولة كل هالسنوات في لندن مع ولييد وعمي خالد .." 

وصلوو صوب المحطة ... عشان تشتري ماي وعصير ومنها القبيل ... 

نزلت مريم وخلت أمولييد في السيارة ... مع هيا ...

:

:

فتحت السدة وتمت اتدور لأن البوكس خلص كان شي بس حبتين .. فتمت اتدور في الكتب

لأن مريم أحيانا اتخش كلينكس في الكتب ... هيا في إيد .. والشي اللي ادوره في إيد .. 

فتحت كتاب كان محطوووط تحت كل الكتيبات الصغار .. وهي تجلب الصفحات..

يمكن اتحصل .. انتبهت لشي .. شي ملون .. ردت وتمت تتجلب الكتاب من أول ويديد ...

وطلعت الصورة من الكتاب وتمت تتطالع الصورة .. 

استغربت ... تمت تتطالع الصورة عدل .. يمكن مغلطة ..لا لا لا لا هذا خالد .. هيه .. خالد

" خـــــــــالد .. خالد يا مريم ... شو اللي ياب هاي الصورة عندج .. لا اتقوووليلي ... ( وهي تتخيل ).. هههه و أنا أتريا هالشي من زمان إنج اتفكرين في الزواج ...

لا لا ما أعتقــــد .. لو ..... عيل ليش ما قالتلي .. لا لا ما أظن إن .... "

رقدت هيا ع إيدها .. باستها و حطتها ورا ع الكرسي ربطت الحزام وردت يلست جدام ..

تمت اتفكر واتفكر والصورة في إيدها .. بالها كان مشغوول بهاي الصورة وأختها مريم .. 

" لو كان اللي فبالي صدق ... فيـازين ما اخترت يالريم .. و أنا أقوول ليش تباهم يردووون من لندن.. ...بس ( بتنهد ) بس وين بنسير من لسان أخوهم أحمد بوسلمان .. الله يستر .. "

رجعت الصورة مكانها وهي تضحكـ بهدوء .. والتفكير شاغلنها ما انتبهت إلا يوم فتحت البـاب .. 

مريم بتنهد وابتسامة : شرفي ... الماي .. 

أمولييد تبتسـم وهي اطالعها كأنها اطالعها وهي عرووس للمرة الثانية ...

مريم : أخ .... امسكي .. الماااااي ..

أمولييد وهي تاخذ عنها وتبتسم : يزاج الله خير ..

مريم ( تمسكـ السكان واترد ع ورا ) : شبلااااج اطالعيني جي ... 

أمولييد ( واطالع جدام وتبتسم بتنهد ) : لا ولا شي ... يبتي كلينكس .. 

مريم : هيه فريته ورا .... هيووو رقدت ...

أم ولييد : هيه وحليلها ... 

وعم الهدوووء شوي ... حبت أمولييد تتأكد بنفسها إذا كانت اتحب خالد .. 

ولا شو ييب صورته في سيارتها ... 

أمولييد ( الخوف والتفكير طاغي .. ) : أقووول مريم 

مريم بانتباه : هاااااااااااه ( وتتحرطم ع السيارة اللي عدالها وتضرب هرنات ) إيييييييييييييه ما اتشوووف .. 

أمولييد بنغزة : ما تدرين متى بيردوووون الجماعة .. 

مريم باستغراب : لااااااا انتوو ادرى .. ليش تسألين .. 

أمولييد : لا بس يمكن خالد ما راح يرد ويا ولييد وربيعه فارس وتقاطعها

مريم بنبرة حزن وانتباه تتطالعها : ليـــــــــــــــــش ...

أمولييد : يقوول شيسوي ما عنده شي هني ... 

مريم : شوو شيسوي .. لا خليه يرد ( بتنهد ) بس عاااد ... 

أمولييد تضحك :: و إنتي ليش جي مهتمـة .. 

مريم ( ما تعرف شو اتقول .. اتوهقت ) : لاا بس ... وتقاطعها 

أمولييد : بس شووو في شي وأنا ما أدري عنّـه .. 

" آه .... شو أقوولج .. لأقولج إياه .. فديته وبس .. "

مريم بحزن واتغير السالفة : لاااااااا .. ( بتنهد ) ولا شي .. شربي الماي قبل لا يحر ..

سكتو شوي .. و أمولييد تتطالع مريم وهي سرحانة 

ما علقت .. خلتها باللي هي فيه ... بس بعدها ما تأكدت .. عدل ..

:::::::::::::::::::::::::::::::::::::::::::::::::: :::::

وهو يجلب بهالأوراق .. والتواقيع ووو ... رد ع ورا ورد يفكر بجاسم وووو ...ولندن ومتى الردة ومتى المفاجأة ومتى ومتى ... 

انتبه لحظة ... وعدل يلسته بقوة ....... 

" لااااااااااااااااا ... الأوراق ... الأوراق .. جــاسم .. "

وتم قلبه يدق بشكل لا يوصف ..

قام قبل لا تستوي نص ساعة ... قام وهد كل شي .. هد كلشي .. لحق فكره .. وهو يركض صوب السيارة بأسرع ما عنده بخووووووف ..... وصل عند السيارة وفكره مشغوول ...

وهو يخش إيده في جيبه ما لقى المفتاح .. تذكر إن المفتاح في مكتبه فرد مرة ثانية مكتبه وخذ مفتاح السيارة وركض ......... كان بصعوبة يتنفس ... 

" استغفر الله ... يا خوووفي إنها حصلت الشي ... يا خوووفي .. شووووووووووق ..الله يستر بس ... الله يستر ..؟!!"

وركب السيارة ....... وساق أسرع ما عنده .....

"::::::::::::::::::::::::::::::::::::::::::::: :"

في لندن الجو كان عندهم كالعادة برد وهوا ... وامطار بيت فترة وفترة .. الجاكيتات لابد منها في كل مكان حتى وهم في البيت .. فعلا جوهم كان برد وثلج ..

آخر يوم في لندن قبل السفر .. لأن طيارتهم راح اتكون باجر ع الساعة تسعة الصبح ..

كانو قايمين يجهزوون شنطهم و الأشياء اللي يبوونها .. وجاسم يساعدهم بما أن ما بيسير ..

وفارس شوي وبيقول لأ .. ما يبغي يخليه بروحه .. وبالمثل ولليد وخالد بس فارس أكثر .. 

العادة واحد يرد وواحد يتم .. بس هالمرة الكل .. 

جاسم ...كان عادي يبتسم ويخفي ألمه .. كان بوده يرجع معاهم .. 

في الصالة كل شي كان معفوس فوق حدر .. أغراضهم و الأغراض اليديدة وغير عن اللي بيشترونه اليوم .. وغير عن اللي اشترووه من فترة .. باختصار خموو لندن .. عدل ..

فـارس يحط أغراضه في الشنطة .. بضيج ... بخوف بزعل .. يحس بكتمه وشوي وبيختنق .. .... عارف إنه ما راح يروح لأن ما يحب يسوي شي هو مب مقتنع به ..

كان جاسم كل تفكيره .. حس بخوف.. حس إن.. راح يتم وحييد .... فخاطره ييلس معاه بس جاسم ملزّم عليه إن يسير .... 

كان يحط الأشياء من دون نفس .. اما الباقيين فكانو في قمة النشاط و الفرحة .. 

""

جاسم لاحظ سرحانه والضيجة اللي مبينة عليه .. بس ما علق .. حس إن الوقت مب مناسب .. وتم يحط وياهم ويصك الشنط ويقفلهن ... يعني مساعدة ببلاش .. 

انتبه لـه لما سار غرفته عشان اييب باقي الأغراض .. استغل الفرصة جاسم وسار عنده ما هان عليه يشوفه جي ... دخل غرفته وشافه صوب الدريشة سرحان ..

اتقرب منه شوي شوي من ورا ظهره ومسكـ ذراعه .. 

جاسم بجدية يطالعه : شبلاكـ ... 

فارس ( ما صد له يطالع الدريشة .. بتنهد ) : ولا شي ... 

جاسم بابتسامة ويهز راسه .. إن صح : مبين إن ما في شي .. صادق والله ... ( تنهد ) قوول يالفارس ..

ابتسمـ .. 

جاسم : ههه والله وأعرف أنكت ... ابتسمت أشوف .. يلاا قوول ..

فارس ( بتنهد ومن دون ما يصدله ) : مضايق .. وبس ..

جاسم باستعباط .. بس عشان يفضفض : ليــــش .. مضايق ..

فارس : جي ... 

جاسم : معقوولة جي بس ... الضيجة ما تي إلا إذا ... 

قاطعه وحضنـــــه بالقوووو .. 

فارس : بشتاقلكـ ... 

جاسم ( يحضنه بالقوو .. بحزن.. وشوية بيصيح ) : و أنا بعد ... بس ..

فارس : شو بس .. أنا شكلي ما بسير .. ما بسير والله ما اقدر ... والله .. 

جاسم : لااااااااااا ... سير .. تتذكر الكلام اللي صار بيني وبينكـ 

فارس ( يقوم عنه و يرد يطالع الدريشة .. بجدية ) : هيــــه .. و تتذكر إنكـ وعدت .. 

جاسم بهدوء : هيه .. و أنا عند كلمتي .. 

فارس : عيل تعال ويانا ... ياخي أففففف بسكـ تغلي 

جاسم يضحكـ : انشالله .. 

فارس بتنهد : متى .. متى بس ... والله إنكـ تقهر شو تتريا ... 

جاسم : ما اتريا غير إني أمسح الماضي و أرد و انا ناسيه ولا كأني أعرفه .. 

فارس : معقوووولة لين الحينة ما نسيت الماضي من زمـــــان ... 

جاسم : لاء .. ما نسيته .. ليش أقص على عمري و أقووول إني نسيته .. بس أحاول إني أتناساه ..

فارس تنهــــــــد وهو يطالعه كأن آخر مرة يطالعه .. تم يدقق كل شي في ويهه ..

جاسم يضحكـ : روح وانته مرتاح البال ... ( ويقرقطه ... )

فارس يضحك ويمسكـ إيده ... : لاااااااااااااااا .. جااااااااسم .. هههههههههههههههههههه

جاسم بهدوء وبهمس : بقولكـ شي .. 

فارس بانتباه : شووو قوول ... 

جاسم : بيني وبينكـ أنا قررت .. أرجع صدق .. بس كنت ألعب بأعصابكـ ..

فارس : قوول والله ... متى ..

جاسم : ما بقولكـ ... هههههه بس أكييد قبل لا تردوون لندن .. 

فارس : جريب يعني .. يا سلااااااااام 

جاسم : انته اللي يا سلام عليكـ .. لولاك جان ما فكرت بالرجعة أصـلا ... 

فارس : والله إنكـ تستاهل كل خير .. فديتك،أنا ..

جاسم : هههههههه ... يالله عااد لا تغازل .. خلص شغلكـ ...

فارس يضحكــــــــــ .......

جاسم يطالعه بجدية ( بس ماسكـ ضحكته ) : أقوووولكـ خلص .... 

فارس : هههههههه انشالله عمي شي أوامر بعد ... هههههه

جاسم : اممممم ما ادري .. هيه نظف ويهكـ ... وعدله ورتبه ... 

فارس : ههههه على أمركـ ..وبعد ..

جاسم ( اتخبل ) :ههههههاااااااههههااي ... ولا شي ..

فارس : طاعوو كيف يضحكـ ... هههههه ..

:

: 

طلع جاسم وهو يضحكـ هاي الضحكة الغريبة .. لكن الألم موجود بس حب ينساه شوي وينسي اللي وياه .... لاحق على الألم ... 

::::::::::::::::::::::::::::::::::::::::::::::

قامت من على الأرض والدمووع ع ويهها الطفولي البريء .. ما تعرف شو اتسوي .. ما لقت

جدامها غير إنها اتدور ع رقم ولييد اليديد ..وتتصل مرة ومرتين وثلاث ... 

ما كان شي إرسال كالعادة .. وهي تمسح دموع القهر ...

ماسكة هالسماعة في إيد والإيد الثانية أغراض جاسم والاوراق ... 

لاحظت حد يركب الدري .. ما اسرع ما بندت السماعة ... إلا وفي ويهها بوولييد يتنفس بصعووبة ...

يتنفس بصعوبة و بحزن : شووووق ....

ما ردت عليه .. منزلة راسها تتطالع الأوراق وتتصفحهن ... وترفع الخصل اللي ع ويهها ..

بولييد بصوت أعلى .. ويتقرب منها : شووووق آآ 

شوق وتتطالعه بجدية وخوف : هيه شوق الهبلة الغبية اللي خاشين عنها سالفة مالها داعي تنخش

... شوق اللي هي الوحيدة اللي ما تعرف إن عندها أخو .. شوق اللي جذبتوو عليها ..وحليلها اتصدق واطوف أشياء و أشياء .. شوق اللي ........ ويقاطعها

بولييد : بــــــــــــــس ... ( وحضنها بالقوو وتمت تصيح ... ) 

سكتتتتتتتتت شوي وردت اتكمل ..... وهو يتقرب منها 

شوق : خلني يا بويا أقوول ياللي فخاطري .. أنا منقهرة .. مضايجة .. زعلانة .. ما أعرف شو شعوري .. ما أعرف أصيح أضحك ولا شوو .. ليش خشيتو عني ... شو بتستفيدوون يعني .. ( بصوت عالي ) ليــــش ما قلتوووووولي ... ليش ...

بولييد (لوى عليها .. وهو يمسح بشعرها ) : بس يا شوق .. بس .. لا تقطعين قلبي ..كلنا كنا

خايفين من هاليوم ( تنهد ).. نحن ما قلنالج حسب رغبته .. ما كان بيغيج اتعرفينه أو ما كان يبغيج تعرفين إن أخوج جي .. ماضيه جي ..... 

شوق ( من دون ما تحس ): والحينة وينه هوو حي ميت مريض ... شووو

بولييد : طبعا حي ويدرس في لندن معاهم .. 

شوق : انزين ليش خشيتو عني .. والله انكم تقهروووون .. 

بولييد : صدقيني .. ما كان قصدنا انخش عنج .. والله .. 

شوق : ليش سافر .. ليش هدنا وسار ... ليش ما نسمع عنه اخبار ... كيف اتخلونه جي .. 

بولييد : هو ما يبغي .. بس صدقيني طيب وحبوووب .. ليش سافر هاي سالفة طويلة ..

شوق : انزين .. قووول ولا هاس السالفة بعد ما تبغووني أسمعها .....

بولييد بجدية : شووووووق ... 

شوق : آسفة بس والله منقهرة والله ..... لا تلوومني ... 

بولييد بتنهد : شو أقولج ....كنت أحب هالإنسان و أشتريله اللي يبغيه ... من تزوجت أمج و أنا أسوله كل اللي يبغيه ...... بتستغربين ليش أنا ما أحب عمج أحمد بوسلمان .. 

شوق اتقاطعه : ليش ........ 

بولييد : كان يكره جاســم .. لأني كنت أهتم فيه أكثر منّـه ... 

شوق : أنا بعد ما حبيته ... ما حبيته .. كيف كان يكلمني هذاكـ اليوم ما بتصدق ..
:

بولييد بابتسامة : ما عليه استحمليه ترى هذا أخوي وعمج ولاّ

شوق بابتسامة حزن : انشالله ........ انزين كمل عن سالفة جاسم ... 

بولييد بتنهيدة قوية ويتساند ع ورا : بعد ما كبر اتغير وظهرت فيه ملامح أبوه الله يرحمه ويغفر

له .. ما يحترم حد وكان يشرب ويدخن ويعني يطلع مع شباب صايعين ويسهر معاهم وتعرفين من هالخرابيط .. أنا و أمج تعبنا .... عيزنا ونحن انكلمه .. وانكلمه .. 

شوق مندمجة .. وبهدوء تسأله : انزين وبعدين .. 

بولييد بتنهد وابتسامة خفيفة : في يوم من الأيام كان مع ربعه على ما أعتقد صوب البحر شي جي ... وزختهم الشرطة ...( سكت زتم يذكر المشهد بتفاصيله ... )

بس عقب ما انسجن اتغير واستوى شخص ثاني .. يصلي .. يقرى قرآن .. 

السجن علمته أشياء واايدة .. بس اللي أذكره يوم يكون مضايق يسير عندج ويلعبج ..

كان يحبج وااايد هالإنسان ...إنتي كنتي الأقرب له ..

شوق : معقوووولة ... بس أنا ما أعرفه يعني ما احس إني فاقدته .. بس أحس إني محتاجتله بعد ما عرفته .. دايما أذكر مشهد ....

بولييد يقاطعها : أي مشهد .. 

شوق : ما أعرف بس كل ما أحس إنكم خاشين عني شي .. أذكر مشهد واحد كان يلعب معاي ويشتريلي كله اللي أبغيه ... ويدلعني ويحبني ... يمكن أكثر من ولييد وعليا .. 

بولييد : صحيح .. كان جاسم ... 

شوق ( سكتت وردت اتكمل ) : ياني متولهة عليه حتى لو كان ماضيه جي .. ما دام مثل ما تقول اتغير .. 

بولييد : كلنا صدقيني ... بس خلاص هذا من الماضي ... هو وكيفه إن حب يرجع حياه الله .. وان ما بغه هو وكيفه ... 

شوق (من قلبها ) : انشالله يرجع ... انزين كيف سار لندن ... كيف خليته .. 

بولييد ( ويذكر الموقف .. بتنهد ) : قرر بعد طلعته من السجن بشهر أو أقل ..

إنه يبتعد ويبني مستقبله من أول ويديد ... وراح لندن مع عمج ... وأنا من خوفي عليه خليت ولييد بعد يكون معاهم عقب كمن سنة ... و أنا لين الحينة أسأل عليه ما افارقه ..

شوق اتفكر : أسئلة فبالي ......... ما لقيت جوابه ....

بولييد : شوووو قولي قبل لا تي أمج .. 

شوق : اللي فهمته منك إن سافر و ما رجع يعني تقريبا عايش هناك كيف هان عليه أو كيف هد أمه وسار لا يتصل ولا يسأل .. كيف .. 

بولييد : ترى أخبارنا توصله أول بأول ... 

شوق : انزين أميي كيف أخلته ... كيف خلته بيتعد عنها ... 

بولييد : آه مسكينة أمج ... جاسم سافر في الليل يوم أمج كانت راقدة ما وعت الصبح إلا وهو في لندن ... طبعا خبرناها ..

شوق : انزين شووو قالت ... 

بولييد : جنها كانت حاسة أن بيسافر ما أدري .. ما قالت غير جملة وحدة .. إذا الله كاتب بنشوفه انشالله ودخلت الحجرة وتمت تصيح ........ وتمت تدعيله إن الله يحفظه و وو ..

شوق : وحليلهـا أميييي ما تستاهل ..( سكتت شوي .. ) .. انزين الحينة بتقوووله إني عرفت ولا شووو .. فخاطري أشوفه ..

بولييد : تعرفين بشو أفكر يالشوق ..

شوق ( تمسح دموعها والجحال .. بانتباه ) : شووووو ..

بولييد : تتذكرين سالفة المفاجأة اللي كنت بقولكم إياها .. 

شوق : هيه صدق .. شو هي .. 

بولييد : إذا ما رجع هالمرة ويا ولييد وخالد وربيعهم فارس ... 

شوق مندمجة : انزين شوو بتسوي .. 

بولييد : اهني المفاجأة .. عقبها بيوم بنسير عنده وبنرجعه ... شرايج .. 

شوق بفرحة : أنا وإنت ..قووول والله .. 

بولييد : والله .. هاي هي المفاجأة .. بس عاد تعبنا لين متى بنتم جي .. 

شوق ( وتتساند ع ورا عداله : آه ... متى بس ... 

بولييد : لا تزعلين منا ولا منه .. صدقيني كنا حاسين فيج .. 

ما ردت عليه سكتت وتمت اتفكر ... 

بولييد : يلاا عاااد ... خلاص مافي شي خاشينه عنج اللي كنا خايفين منه صار .. لا تزعلين ..

شوق ( بابتسامة وتبوسه ع راسه ): لا خلاص مب زعلانة ... بس منقهرة يعني الحينة لو ما استوى هالشي جان ما عرفته ... 

بولييد بابتسامة : بس لا تخبرين حد وسوي عمرج ما تعرفين شي .. على الاقل عشان أمـج ..

شوق بابتسامة : بحـاول .. 

:

:

دخلو الحجرة ورتبوو المكان ورجعو كل شي مكانه ... خذ الجوازات وسار وهي بعد سارت اتذاكر وهي مرتاحة بس بالها مشغوول به .... 

:::::::::::::::::::::::::::::::::::::::::::::::::: :::::::::::::

ع طلعته بولييد بالسيارة من الباب العود ..دخلت البيت وهي تعبانة بشكل لا يوصف مب متعودة على هااي الطلعات .. ما تصدق متى تدخل الصالة .. 

عقت عمرها وتمت اتزاقر الخدامة سومي ...

متشققة : نعم مــــامـــا ... 

أمولييد بابتسامة : سومي وينها شوق قامت ... 

سومي : هيه ماما ... كلت وسارت فووق في غرفة ... 

أمولييد بفرحة : زين .. عيل سوي عصير برتقال فريش والحقيني غرفة شوق .. انزين .. 

بابتسامة : انزين كم جلاص 

وتصد لها وهي راكبة ع الدري .. : اثنينة حقي وحق شوق .. بسرعة .. قبل لا يأذن الظهر ..

وتهز راسها ان انشالله ... 

وركبت ع الدري ... ما بغت توصل .. بتنهد ... 

" و أخيرا .... وصلت ... " 

دخلت الغرفة وهي متشققـة وبفرحـــة ... اتقربت منها .. 

: السلام عليج يالشووق .. 

بفرحة حزينة و قامت ولت عليها : وعليج السلام يا أمولييد .. 

أمولييد : ههههه أونة ... 

شوق وترد تيلس : عيل شوو .. أمولييد .. ولا انا غلطانة ..

امولييد ( حست باحساس غريب بس كملت ) : صح ...هههه صح .. المهم شخبار المذاكرة .. 

شوق بتنهد وابتسامة : ماشي الحــــال ... ما قلتيلي شو سويتوو .. 

أم ولييد : أسمي هاي خالتج .. مخبلتني ... ههه

شوق تضحكـ بهدووء وترد تتطالع الكتاب .. 

قالتلها السالفة من الألف إلى اليــاء وهي تضحكـ بهدوء .. حست بشي غريب بس كملت

يمكن من المذاكرة ... دخلت سومي وعطتهم العصير .. وتمو يدردشوون شوي .. ... 

نست السالفة أو حاولت إنها تتناساها وترد شوق اللي ما تعرف شي .. بس ما تقدر .. خلاص

لما عرفت تحس بغصة بين فترة وفترة شتسوي منقهرة .. تضحكـ باصطناع

" والله ما أعرف أمثل ... فديتج يا أميي وانتي تضحكيـن و ولدج هناك ... 

عسى الله يخليج لنا دووووووووم ...... " 

تتريا متى يردوون عشان اتقولهم ..عشان تزعل منهم ..عشان اطلع اللي فخاطرها جدام الكل ... 

اطالع أمها بألم بحزن بتنهد بضيجة .. سالفة ما تستاهل إنها تنخش ..

فضول ........ فخاطرها اتشوفه ع الطبيعة .. 

" بــس متى ... متى ... "

:::::::::::::::::::::::::::::::::::::::::::::::::: :

في لندن ...... الترتيبات كانت ولا أحلى .. مستانسين بالرجعة لأن ع الصيف ما ردو البلاد فهم مشتاقين لها ..... وااايد .. الشنط جاهزة تقريبا وصوب الباب ،، 

:

كان المكان طبعا مبهدل فوق تحت ... لين ما يت الحرمة اللي تنظف مرتين في الأسبوووع ... على الأقل استوى المكان ينيلس فيه ...

الكل كان في حاله .. 

فارس يالس ع الكمبيوتر إلي في الصالة .. وجاسم عداله يقرى كتاب ...

أما الثنائي العم خالد وولييد يعدلون شنطهم بعدهم ما خلصوو ... يعني ما باقيلهم شي ... 

باجر السفر ... ومو مخبرين حد عندهم نسخة من مفتاح البيت والغرفة ... يعني ما حاطين في بالهم شي ... غير إنهم يردووون ويرتاحووون ... 

وهو يرتب أغراضه يفكر منو اللي بيستقبله في مطار دبي .. كان متردد يتصل فيها ولا لأ .. يحس إن بيغلط لو قالها ..

من بعد هالتفكير قرر إن يتصل فيها ويسمع هالحس اللي ما سمع من أول مكالمة .... 

بس بعد ما يرتب ... ويخلص .. 

" بتصل ... ولا أقوول لا لا ... شو بتقووول عني .. أنا ليش جي .. مو مصدق ... ههه " 

ولا يقطع ولييد باللـي يفكر فيه خالد .. 

ولييد ( بصوت عالي وهو يشل الشنطة ) : يالعــــــــــــــم ..

خالد بانتباه : شووو ... زيغتنــي .. ( ويصدله مرة ثانية ) تعال توكـ شو قلت ؟..؟

ولييد باستغراب : ما شي قلتلكـ يالعم .. بس والله بس .. 

خالد يضحكـ بهدوء : ما احيدكـ اتقوليلي يالعم .. اتقولي خالد من دون هاللقب جني ربيعكـ ..

ولييد يضحكـ ,,

خالد : ههههه تضحكـ هاه اشعليكـ بترد البلااد عسب جي متسنع ... مستوي ريال ... 

ولييد : ههههه طاعوو هذا ... تعال انزين شل الشنطة وياااااااي ... يلاااا .. 

خالد يضحكـ : هههه .. عضلات ع الطل عيل ... 

ولييد : وينها قوووووول ... ( ويدور .. ) 

خالد : قلتلكـ قوطي ما سمعت ... 

ولييد : لا تغلط عااد يالقوووطي .. 

خالد : انته القوطي انزين ..

جاسم من بعيد : وبعديـــــن يعني ... ردينـــا ..

خالد : هو اللي بدىى ..

وللييد : جب .. جب .. أونه أنا اللي بديت أونه ..خلاص ما أبغي مساعدتكـ .ما يسوى علينا ... هههه

خالد يضحكـ ويســـاعده ... 

ولييد : قم ... قوووم ما ابغي .. خلااص .. والله لا أخبر عليكـ الحب مالتكـ ... 

خالد : يلااا عااد كل شوي اتهددني ... ههه يالزعووول أنا آسف ... خلااااااص .. أففففف

وســـــار عنه ......

:

فــارس وجاسم يطالعووونهم ويضحكووون عليهم دايما جذي ... 

:

دخل الغرفة يدور ع الموبايل ... وصكـ الباب .... متردد يتصل ولا لأ ... يتصل ولا لأ ..

" يمكن في المدرسة .. لا... ما يستوي ... أفففف .. ولا أقوول بتصل وإذا ما ردت هي بترد تتصل ... " 

دق ع الرقم ... وهو متوتر أول مرة يكلمها وهو يعرف إنها هي اللي تحبه .. حس بخوف بحماس ان يسمع صوتها .. حس برعشة كيف إن بيتكلمـ .. شو بيقوول كيف يسولف .. ما راح ياخذ راحته نفس قبل .... ما راح يتحرطم ما راح يقول اللي فخاطره ...,,, بس إذا سوت شي راح يزووول كل هذا ... بحركة بنظرة بضحكة ببسمة ................. 

:::::::::::::::::::::::::::::::::::::::::::::::::: :::::::

في السيارة صوب الإشارة قبل وصولها البيت رن موبايلها .. رن قلبها بدقاته السريعة كالعادة ... بانتباه ردت بفرحـــة ......... واستغراب ... شوي .. وهي تقرى لقبه ( حبي .. )

بفرحـة : ألووووو ...

خالد بفرحة : ألوو السلام عليج ... 

مريم متشققة بحيا : وعليكـ السلام .. اشحـالكـ .. 

خالد : بخير الحمدلله .. وانتي ..

مريم تتحرطم : تمــام .. وينه هذا اللي بيتصل كل يووم ... 

خالد يضحك .. 

مريم : صدق ما أتمصخر خسرت رصيدي بالمسجات ... يالله عطني رصيد .. ههه

خالد : أفـا عليج خذي رصيدي ... ههههه

مريم تتحرطم وتضحكـ : تقص عليـّـه .. مالكـ شهري ولاّ .. 

خالد : هيه .. صح .. ههههه خلاص بيبلج درزن ... 

مريم تضحكـ ... 

خالد : الله يهداج كليتيـــني .. خلاص ما بطرش ... 

مريم بانتباه ومن دون ما تحس بكلامها : لااااااااااااااااااااااااا ههههههه خلاص توبة .. أنا ما صدقت .. 

خالد باستعباط حلوو : شوووو ..

مريم : أقصد يعني هههه ولا شي ... بالغلط .. الواحد يعني ما يغلط .. 

خالد : إلا انتي ... هههههههههه .. 

مريم تضحكـ ..

خالد : وبعد ماشي أخبار .. 

مريم ( نفس العيايز ) : مرة .. ماشي مولية ... ع قولة أمولييد .. 

خالد يضحكـ : ههههه يحليلها والله أمولييد ياني متولهة عليها ..

مريم ( بغيرة عادية ) : لا والله .... 

خالد : هيه صدق ...ههه ( ويغير السالفة ) انزين وشخبارها بنتج هيـــــوووه .. 

مريم : ههه بخير هاذي ورا راقدة ع الكرسي ... 

خالد : ليش انتوو في السيارة .. 

مريم : هيه كنت سايرة مع امولييد المستشفى ..

خالد : ليـــش .. خير انشالله .. 

مريم ( بجذب ) : ماشي بس أنا مريـضة .. شفت عاااد ... 

خالد بخوف غريب : سلامتج عسى ما شر شبلاج ..... ليش ما قلتيلي .. 

مريم ( تنغزه بحب ) : ليش إذا قلتلكـ بتي ... 

خالد بخوف وتوتر ولا حاس بعمره شو قاعد يقول : لا بس يعني .. أعرف .. 

مريم : هههههه أتمصخر ... مب أنا .. هيا ..

خالد : لا تلعبين بأعصابي مريم ... أفففففف 

مريم بندم : أنا آسفة .. ترى حبيبتكـ هيووووه خلاص بعد .. كنت بتأكد إذا لي مكانة ولا لأ .. خالد ( لا شعوريا ) : طبعا لج .. ما بيله كلاااااااااام .. 

مريم تضحكـ .. 

خالد يضحكـ : بلااااااج ما قلت شي يالويه ما اتصدقين حد يمدحج ,,, 

مريم تضحكـ بحيا ... وهي قافطة ..

خالد يضحك : المهم بلاها البنوووتة ... 

مريم : ههه ماشي عندها موعد اليووووم .. وبس .. 

خالد : أيوااااااااااه .. خلصتووو .. 

مريم : هيه .. نزلت أمولييد من بعد ما هيتها في السوق نتشرى قطع ... 

خالد : ههههه وحليلها حرام عليج اختج هااااي عيل إذا ريلج شو بتسوين .. بتخبليبه .. 

مريم تضحكـ : هههههه أكيييييد .. إلا شخص واااحد ..

خالد (استغل الفرصة ) : منووووووو 

مريم : مب لازم ... 

خالد يحن : يلااا عاااد هكيد شووق و عليا .. ( وينغزها .. )ولا حبيبج اللي حاطة عينج عليه .. 

مريم تمت تضحكـ بهدووء واستغراب وتمت اتفكر فيه لو كان ريلها بتخبله ... لول ..

خالد : مريـــــــم وييييييييييييييين .. 

مريم : هههههههه هني .... 

خالد : يلااا الحينة منوووووو .... 

مريم : مثل ما قلت حبـيبي اللي حاطة عيني عليه .. عندك مانع .. ههههه

خالد بحب : أيوااااه .. لا اكيييد ما عندي مانع ,,, انا اشلي فيج... فديتها حبيبتي أنا محد يسواها .. 

مريم باستغراب : منووو هااااي بعد ... 

خالد : هااي وحدة الله يستر عليها عندج مانع .. 

مريم تضحكـ : تغايظني .. ما عليه .. 

خالد : لا خلاص كل ولا انتي ... 

مري بحيا شديد : أحم أحم ...

خالد : ولا أقووول غيرت رايي ... كل ولا أنا ههههههههه

مريم : ههههه هي أوكي كل ولا إنت ... 

خالد : زين عيل كلميني عنه .. 

مريم : منووو ..

خالد : هذا اللي حاطة عينج عليه ... 

مريم : هههه هيه اشعليكـ ... تبغي تعرف ...

خالد : ليش يعني .. 

مريم : لا ولا شي .. بس يعني .. 

خالد : يلاااااا عاااااد .. 

مريم : شألقوووولكـ .. يوم أكلمه أتخبل ..أرقص أغني .. أطير .. بس هوو 

خالد ( ويكمل عنها ) : بس هو يحبج طبعا ... 

مريم : اتـهـgـا ...

خالد : هيه .... هههه يلاا كملي .. يا بخته والله .. 

مريم : ماشي ما بقوول تسحب مني الرمسة .. جيه شو قالولكـ ياهل مثلااا ..

خالد ناقع من الضحكـ .. 

كل وااحد تم يغايظ الثاني بأسلووووبه ... ضحكوو مع بعض .. سولفوو مع بعض لكن متى بس .,,,, دخلت البيت وشالة هيا .. وماسكة الموبايل وتتحرطم معاه .,,, ووو ... 

::::::::::::::::::::::::::::::::::::::

في هالوقت بولييد هناك عند تجديد الجوازات وهو باله مشغووول بشخصين 

شوق وجـــاسم ... وأحداث هالموقف ... كان خايف من اليووووم هذا ... بس ما كان متوقع إن السالفة اتخلص بهالسرعة و بهالهدوووء مع أن اللي صار مب شوية .. 

بس الحمدلله على كل حال اتفهمت الموقف ... 

"أقوول حق أمولييد وأخلي السالفة مفتوووحة ولا شووو ... خلاص ما دام إنها عرفت .. بس " 

كان يفكر ما دام إن شوق عرفت انزين ليش ما يخبرهم إنها عرفت ..

ومنّه يدوروون على حل يرضي جميع الأطراف ... من بعد كل هالسنوااااات ...

بس بقت مشكلة .. بوسلمان اللي شاغل كل تفكيره ....... وتم يفكر .. تعب من التفكير ساق بهالسيارة ع السريع ما يصدق متى يوصل الشركة ...لكن رد البيت وهو مب حاس بعمره 

رد البيت لأن هناك يلقى الدفى والحنين والراحة والطمأنينة ... 

:::::::::::::::::::::::::::::::::::::::::::::::::: ::::::::

الضحك كان ثالثهم ... والحب الـــودي كان مزين عليهم

عسى الله يتوجهم بالزواج والحب الدايم انشالله .... 

مريم : ههه انته شبلااك عليه .... اليوووم 

خالد : ليـش .. ما سويت شي .. أنا ,,, هههه

مريم : هههه صبر صبر ... بفج المكيف وبيلس ...

خالد : هههه وصبرت وطال صبري وانتظاري ... 

مريم : هههههههه أسمعكـ .... 

خالد : ههههههه أقووووول مريم ..

مريم : هــــاه ..

خالد : بقوووولج شي بس لا تخبرين حد ..

مريم : قووول خالد أسمعكـ ... 

خالد : نحن بني باجر .. 

مريم منصدمة : شوووووو من صدقك ... 

خالد : هيه والله ... بس ما خبرنا حد وانتي أول وحدة اتعرفين .. فـ ..

مريم : ف شووو ..

خالد : فأباج تستقبلينا في المطار ... can u
مريم متشققة ومن دون تفكير :Ofcourse , I can هههههههههه

خالد يضحكـ ... : عاشت أبلة الإنجليزي .. 

مريم ما توقعت وتمت تضحك ... : أحم .. لا تحاول ما تقدر تغلبني ...

خالد يضحكـ ... 

مريم : انزين متى .. الساعة كم الصبح الظهر العصر العشا ...

خالد يضحك : هدي ... يا خوفي إن حبيبج ما يرضى .. 

مريم بابتسامة حب : هاااااااه عيدها .. 

خالد : أقووول يا خوفي إن حبيبج ما يرضى ... 

مريم : أيوااااااه ... انته اشرايكـ اتهـgـا بيوافق ولا ّ

خالد : أمممم .. لا بيوافق انشالله ... 

مريم : ههههههه فديته والله .. 

خالد : بعد تتفدينه جدامي ..ههههه يا بخته والله .... 

مريم : هههههه ... بس ليته يعرف .. إني مو بس أحبه إلا امووت فيه ... 

:

:

ضحك بحب بدفا حس بالحنين .. حبها من قالت هاي الجملة .... ما توقع ... 

حس إنها هي اللي بتسعده .. صح إنه بعيد بس حس إنه حبها وصل عنده ودفـّاه وخلاه 

يعيش في عالم ثاني .. عالم الحب والرومنسية ... 

:

: 

سرحت .. غاصت في حبه ..... أكثر و أكثر .. حست بخوف لما عرفت إنهم بيردووون 

بهالسرعة .. وكيف إنها راح اتقابله ... فرق ما بين اتصال وإنها اتقابله فيس تو فيس لووول ... 

" ياني متولهة عليكـ ... أتريا هاليوم بفارغ الصبر ... فديتكــ ...... وبس ... و أخيرا ما بغيتو اتردوون .. ههه "

خالد ويكمل : ههه .... منووو قده .. 

مريم بانتباه : ههههه .. ليش اتغـــــــار ... 

خالد : انا .. لا منو قال ... أنا بعد ليتها اتعرف إنها حبيبتي وقلبي وحياتي وو تقاطعه

مريم بانتباه : من صدقكـ ... تحب حد انته نسيت أسألك أنا بعد 

خالد : أممممم لحد الآن لأ .. عندج .. 

مريم تضحك : لأ ... لأنكـ محجوووووووز .. هههههه

خالد ( يغايظها ) : حق منووووو ههههه حق هيـــا 

مريم : هههههههههه لا تحاول ما تقدر اتغايظني .. المهم ما قلتلي متى ؟!!

خالد يضحكـ بهدووء : شوفي طيارتنا ع الساعة 9 الصبح .. يعني لين ما نوصل مطار دبي قولي عالظهر الساعة 2 ونص تقريبا .. 

مريم بفرحة وهي تفكر : أيوااااااااااااااه ... 

خالد : لا تخبرينهم ... يا ويلج ..

مريم تضحكـ : انزين والله انزين ... ههه

خالد : ويبي هيوو وياج ..

مريم : انشالله وبعد ... 

خالد : ووو .. هيه ..

مريم : شووو ...

خالد : تعالي بسيارتج طبعا ... 

مريم : انشالله .. اكييد .......تبغيني أيي بتاكسي مثلا .. ههه

خالد يضحكـ : ههه انزين عيل .. ببند وانشالله نتقابل باجر ..

مريم ( من القلب ) : انشالله .. متـــى بس ..

خالد يلعوزها : ولا أقوول غيرت رايي ما بيي .. 

مريم ( من دون ما تحس ) : لاااااااااااااااااااااااا ... أقصد لا تعال .. 

خالد : هههههه زيغتيني .. بيي والله بيي ... هههه

مريم تضحكـ .... بحيـــا شديد .. و الويه متلون بتدرجات الأحمر ... 

:::::::::::::::::::::::::::::::::::::::::::::::::: :::::

كان هاليوم مليء بالمواقف .. انكشف شي كان سر مدفوون من زمان .. الماضي .. وبسهولة وهدوء بعض الشي ...

هاليوم كان التعب كان التوتر و الحب والوله والحماس و .... الحياة جي لازم انمشيها بشي ايجابي وحلو ........أحيانا تكون معانا و احيانا تكون ضدنا ... 

:

:

بدى العد العكسي .. بدى حب مريم وخالد يتطور أو يزيد حبة حبة قطرة قطرة ..

حب عفوي وخالي من أي سموم .. حسو ببعضهم .. حسو بلذة الحب الصادق والعفوي ... الحب قام يكبر وتكبر معاهم الايام والمواقف ... 

:

:

شوق بدت تفهم .. و عرفت أشياء و أشياء .. تتريا رجعة جاسم أخوها .. تحس بخوف لكن الحب الأخوي موجود .. 

الإنسان أو الشخص ما ينعاب حتى لو كان ماضيه أسود أو فيه وايد من هالثغرات اللي صعب الواحد ينساها 

وتبقى ذكرى غصبا عنا نحتفظ فيها .. 

ما دام إنه بيبدي حياة يديدة بشكل صحيح .. بيتم دوم بنظر الناس الأنسان اللي حاول يساعد عمره ونجح فهالشي .. وجاسم منهم .. فأحسنت صنعا ..

:

:

أمولييد اللي ما تدري متى بينفذ صبرها على ولدها جاسم وخوفها من الياي .. المستقبل ..

خايفة على العايلة أكثر من نفسها تحبهم واايد وتخاف عليهم فهم عزوتها وبيتها ... تعبها الحزن ومسرع ما تفرح قبل لا تخوز عنها الضحكة والفرحة .. 

:

:

ابوولييد .. شو بيسوي بعمره ابتلى بأحمد بوسلمان .. أخوه .. تهدايدات وين ما يسير .. هو مرتاح تقريبا يعني ما عنده شي يخاف عليه شوق وعرفت بس هو خايف على عايلته لأنه أحمد شراني ومستعد يسوي أي شي بس عسب البيزات ... 

عليا اللي لحد الآن ما يهما شي غير أهلها وخوفها عليهم والدراسة ..... عسى الله يوفقها ... 

يتبــــــــــع الحلقة السادسة عشر ...

& والقـادم أجمــــــل &
:

--------------------------------------------------------------------------------

الحلقة الســادسة عشر ..

::::

صباح الترقب والخوف والحماس ... صباح راح يغير أشياء ويحذف أشياء وانشوف أشياء ...

صباح لم الشمل من يديد .. صباح الحب والفرح ... 

في لندن الجو كان شوي مغيم وظلمة وبراد ... ع الساعة 5 ونص الصبح ... 

الأربعة قامو من الرقاد استعدادا للعودة إلى دبي 

.. النشاط مبين عليهم ... صلو الفجر وتموو يتعدلوون ويتجهزوون ووو و اللي غني والثاني يرقص ...... لول 

خالد كان بكشخته الرزينة والحلوة ... بالكندورة والغترة والعقال ... كل شوي يتعطر

ويتعدل ويتطالع المنظرة .. منو قده بيشوف الحب عقب ساعات ... 

ولييد هذا المبهدل دايما .. بس هالمرة لا .. طلع أحلى عنهم وهو متعصم ... 

كان يرتب أغراضه ..و التذاكر لأنه هو اللي ماسكنهم ... 

فارس كان بسيط.. لابس بنطلون قميص جيـنـز والكاب اللي محليه ..

هذا الطيب الحزين ... اللي خايف على جاسم وايد كأنه أخوه ... كان يالس معاه 

متجهز قبلهم ... يدردش معاه على آخر اللحظات قبل لا يسافر ...

مرتبكـ مضايق ما ينلام جاسم يستاهل ... 

جاسم كل شوي يهديه ويضحكه ويلعوزه وهو متألم وخايف ... وبوده يرجع .... بس هالماضي والمواقف اللي صارت لازم ينساها أو يتناساها ...... بس كيف الله يعلم .. 

::

كانو يالسين في الصالة يتطالعون تلفزيون ... ويسولفوون ..

جاسم تطالعه وبهدووء : فارس .. 

فارس سرحان وما رد عليه .. 

جاسم عدل يلسته ويطالعه بجدية : فـــــارس ..

فارس يلتفت له بهدووء : هاه .. زgرتني ..

جاسم : لا والله ... شو هالبروود .. 

فارس : ههه لا مب بروود ... عاادي ما أقصد ... 

جاسم بجدية أكثر : انزين .. بتم جي واااايد يعني ..

فارس بتنهد وضيجة : شو تباني أسوي ..

جاسم : ما أدري بس أنا مو متعود عليكـ بهالهدووء .. 

فارس تنهد .. مرة ثانية 

جاسم بجدية : أففففف تراكـ نرفزتنـي ... نحن على شو اتفقنا ... 

فارس بصوت أعلى شوي : ياخي ما أعرف والله مو مني ... ما أعرف ليش مضايق .. لو كلنا سايرين مب أحسن .. 

جاسم وهو يقوم عنه .. 

مسكه فارس 

فارس : زعلت .. !

جاسم : هدني فارس .. 

فارس قام : والله مو مني أحيدكـ تعذر ... 

جاسم : صح أعذر .. بس مصختها عاااد .. المفرووض إنته اللي اتخفف عني مب أنا .. 

فارس بابتسامة ويقومله ويحضنه بالقوووو : ياخيييي ولا تزعل والله إني أحبكـ .. يا ليت لو كنت أخووي صدق .. 

ابتسم ... وحضنه ومسح ع شعره ..

ويدش وليييد الصالة ... 

ولييد : لا والله ... لا أنا ما أعطي أخوي حق حد .. 

فارس بانتباه ويضحكـ : هههههه انزين سلف 

جاسم يضحكـ ... 

ولييد : لا لا لا ... لا سلف ولا عالحساب هههههههههه 

فارس : ههههههههههههه 

خالد ويطلع من غرفته من سمع ضحكاتهم .. 

الكل تم يطالعه باستغراب وانبهار .. لول ..

جاسم بانتباه وابتسامة : يا سلااااااام ... 

خالد ويعدل غترته : شووو مو مرتب ... ولا الغترة 

وليييييد : بلاااك ... ههه

خالد : انتوو اللي بلاكم ... جي اطالعوووني ... هاااه 

فارس : هههههههه شو هالكشخــــة يا معود ... ما خليت شي حقنا ... 

خالد يضحكـ فجأة : أحم ..... عيل اشعلى بالكـ ... ( ويتقرب منهم )

وليييييد : عدااااال عاااااد اللي يقووووووول ... 

جاسم : بس عاااد ليكوون بتضاربوووووون تراني مو متفيج ... ههههه

خالد : سكته دخيلكـ ما فيّـه أخرب كشختي ... ( ويتعدل ويللس )

ضحكووووووو ..

ولييد : ما نقدر ع كشختك .. الله والكشخة عااد اسكت اسكت .. دومني أغلبكـ في الكشخة بس هالمرة خليت الكشخة حقكـ ... 

خالد : ههههههه ما برد عليكـ 

سوالف وضحكـ ومواااقف ... ومر الوقت ولا حسو .... 

:::::::::::::::::::::::::::::::::::::::::

ع الساعة 7 ... مريم قامت تتريق وهي مرتاحة .. متوترة ..... مستانسة .. خايفة ... مشاعرها مخلوووطة ... تحبه ولا تقدر تستغنى عنه متلهفة لشووفته ... تتريا الوقت المحدد الظهر الساعة 2 ونص عشان اتسير المطار ... دخلت الغرفة مرة ثانية عند هيا كانت راقدة بعمق و 

ويهها ابتسامة تريح القلب .. ابتسمت مريم وباستها وطلعت ... عشان اتسير المدرسة ...

بس قبل ما تظهر وصت الخدامة انها ادير بالها على هيا كالعادة ... واجهزها عشان تاخذها المطار ..

ركبت السيارة وهي حدها فرحانة .....

" يااااااي وناسة بشووووووفه ... بس لحظة مب جنّـه عيب .. كيف جي ... أسير المطار بروحي أخاف ... أخاف والله أخاف .. لا لا شو عيب ... عادي ولييد وياه .. شو يعني ... وييييه استحي ... بس كيف ..كيف أكلمه فيس تو فيس و أنا اللي أغسل شراعه في التيلفووون ههه .. اويه والله بيضحكـ عليه .. ( بتنهد ) .. 

أحبــــكـ ... خالد ... "

::::::::::::::::::::::::::::::::

في بيت بولييد .. طبعا محد يدري في اللي بيستوي اليوم حدث مهم ... اللي هي رجعتهم .. 

كان يومهم عادي ... بولييد طلع من وقت ع دوامه ...... وشوق راقدة من تعب أمس والمذاكرة ... وبالها مشغووول في جاسم ... عليا كانت تحت مع أمها في المطبخ تحط الريوووق بسرعة عن تتأخر عن الكلية .. 

عليا ( تدخل الصالة بمشية سرعة ) : أميييييييييي الشاي .. الشاي وينه ...... 

أمولييد : لحظة بـييييــبه ....... يلسي اتريقي انتي .. 

عم الهدووووء شوي ... 

أموليييد ( وتعطيها الشاي ) : حطيه صووووبج .. 

عليا ( تاكل اللقمة قبل لا تاخذ الكوب ): تسلمييييييييين .. 

امولييد : الله يسلمج ... شوي شوي عن اتغصين ما فينا بعد .. 

عليا : هههههه ... 

ويرن موبايلها ... تمت ادور واراها وجدامها 

" وين حطيته .. وين "

... حصلته عقب ما جلبت المخدات .. وهي تكحح ...

ريم : ألوووووو .. عليووووه ... 

عليا ( تكــح ) : عليووووه في عينج ... 

ريم تضحكـ .. 

عليا : نعم شوو تبين متصلة من صباح الله خير .. 

ريم ( بزعل ) : أفا كل جي انتي ... خلاص يالله باااااي ... باي .. 

عليا : باي .. لا نحن ما نستقبل حد الصبح ... 

ريم ماسكة ضحكتها : جب جب .. انزين .. مع السلامة .. 

عليا : ههههههههه اتريييي .. أسوولف والله أسوووولف .. سوووري ما فرند ههه .. 

ريم : ههههه المهم ... تقدرين اتمرين عليّـه .. 

عليا : خير ... شبلاها سيارتج 

ريم : خذاها أخويه اليوم ... 

عليا ( باستغراب ) : ليــش ..

ريم : ما ادريبه .. سيارته في الكراج .. هو أصلا من الفير طالع .. لو من الحينة جان قلتله يوصلني على الأقل .. 

عليا : أيوااااه ..خلاص عيل .. بمر عليج عقب نص ساعة .. 

ريم : أوكيكـ .. ههه ثانكسسس .. 

عليا : لا ثانكسس على وااجب ... هههههه 

وبندت عنها وهي تضحكـ .. 

أموليييد : حراام عليج بهدلتيها .. 

عليا : هههههههه تراها ما اتقصر فيه ..... 

أمولييد : هههه .. شبلاها ريم .. 

عليا : ماشي بس تباني آخذها معاي الكليه .. أخوها خذ سيارتها 

أمولييد : هيــــه ... انزين عيل أنا بقووم بسير فوق تبين شي .. 

عليا : لا أمييي سلامتج سيري من الصبح وانتي قايمة .. 

قامت بابتسامة وسارت فووق .. قبل لا تدخل الغرفة سارت عند شووووق طلت عليها شوية كانت راقدة وفي سابع نومها ....... 

كل ما تتطالعها تتذكر جاسم ... وترد تتذكر الأيام والألم ...

" ذكريـــات مؤلمة صعب على الإنسان إن ينســاها .. بس يحاول قد ما يقدر إنه يتناساها .. للراحة لا أكثر .."

::::::::::::::::::::::::::::::::::::::::::::

في لندن ..

طلعو بسيارتين سيارة كلهم راكبين فيها والسيارة الثانية الشنط والأغراض ... 

ساروو المطار هم الأربعة و كل واحد مشغوول بفكره .. 

خالد يفكر بالحب مالته وكيف إنه بيشووووفها وبيتعامل معاها ..

ولييد اللي متلهف على أمه ووده يشووووفها وفي نفس الوقت متوله على شوق وحركااتها ... متوله على ضرابة عليا وحشرتها وتحرطيماتها .. 

فارس يطالع جاسم وهو سرحان وويه حزيييييين ويفكر فيه ..

جاسم ماسكـ الدبدوووب الأبيض وحاضننه بالقو ... ويفكر في أهله و أنه بيتم وحييد من عقب ما يسافرووون ... 

ما حسو بعمارهم إلا وهم نازلين من السيارة ... 

سارو السيارة الثانية ياخذوون الشنط ... فارس اتقرب منّـه وهو يساعدهم في شل الشنط ..

فارس : جــاسم هات عنك، أنا بشله .. 

جاسم بابتسامة : لا لا عادي ... 

فارس : جاسم 

جاسم يشل الشنط ومع ولييد وخالد ويحاول يشغل عمره بأي شي .. 

فارس بحزن : جاسم .. 

جاسم بانتباه وفي عيونه الدموووع : هاااااااااه 

فارس مالقى عمره إلا وهو في حضن جاسم يصيييييييح .. 

ويدخل وليييد ويلطف الجو ... لكن السالفة انجلبت عليـه ..

وليييد : أخ علييييييكـ هب ريال ... 

خالد بجدية ( عق الشنطة بالقو ع القاري ) : اسكت ... دخيلكـ هذا هب ريال على قولتكـ

زعلان ومضايج على فراقه كمن شهر بس .. إنته اللي هو أخوووه ما أشوووفكـ اضايجت .. 

ولييد : لازم أبيـــن إني زعلان ولا مضايج ... اسكت الله يخليكـ ... 

خالد (بعصبية .. بصوت عالي شوي ) : صدقكـ لازم ما تبين ... صدقكـ 

خذ الشنط وسار عنه ... 

وقف ولييد فمكانه متيبس من الكلام اللي قاله عمه .. ما اتوقع .. 

حس بحزن بضيجة ... دش في عالم ثاني ... 

سمع صوته وهو يزقره ... 

: وليــــــــــــــــــد

وليييد ( ويصد له ) : هاااااااااه ... 

جاسم ( يغير السالفة منّـه ينسيه بطريقته ) : عطه الريال بيزاته ... 

ولييد بانتباه اتقرب وعطاه البيزات .. 

ولييد : انزين وانته كيف بترد .. 

جاسم مشغوول وهويشل الشنط ع القاري مع الريال : برد بالسيارة الثانية انته ما عليـكـ يلا ادخل .. 

حس في جاسم و أخيرا .. كلام عمه خالد أثر فيه بسرعة .. حس بضيجة بكتمه ... كان يفكر وهو يدخل المطار يمشي ويمشي ولا حاس باللي حوليه ...

كانو ياين من وقت فوقفو شوي يسووولفون ... خالد كان بعيد عنهم يسووووولف مع ربيعه في الموبايل ويسلم عليه ويودعه .. ومنّـه يطرش رسالة حق الحب مريم قبل ما يدخل الطيارة ..

فارس ماسكـ جاسم بالقو كأنها آخر اللحظات .. اتقرب منهم وليييد 

ولييد (لوع عليه .. ع ينب ) : جسوووووووووووم .. 

جاسم ( ويمسح ع شعره ) : انتوووو بلاكم ... تبووون اتصيحوووني غصب .. لا تحاولوون 

فــــارس يضحكـ 

وليييد : صدق بتوله عليكـ .. بس ما عليه كلها شهر ولا شهرين ورادين .. لا تستانس وااايد .... 

جاسم يضحكـ : هههه انزين .. امسكـ الدبدووووب عن أنساه وان ضاع ياويلكـ وعطها أمااااااانة .. 

وليييد : أفا عليكـ يوصل ... لا توصيني .. 

جاسم : والهدايا و الأكسسوارات .. لا تنسى تعطيها وتعطي أميي وعليا ههه اتسويها تراكـ وتاخذهن حقكـ 

ولييد : هههههاهههاي .. شسوي بهن بحطهن ع اذنيـّه مثلا .. 

فارس وجاسم يضحكوووووون ..

اتقرب منهم خالد .. وتموو يسلمووون على جاسم وما باقي شي عن الإقلاع ... تمو يسلموون عليه وولييد ادمعت عينه وفارس بعد تموو حاضنينه بالقوو وهو يضحكـ وماسكـ عمره لين يرد البيت ويصييح .. وخالد يهديهم ,,, فعلا لحظااات مؤلمة لما تودع شخص أو إنكـ اتسلم عليه على أساس إنكـ بتسير وما بشوووفه إلا عقب أشهر ولا سنيين .. كانت لحظات صعب إني أوصفها ... وساروو في حفظ الله ... 

رد ع ورى جاسم لما شافهم اختفوو من عينه .. رد يمشي ببطء وكل شوي يطالع إذا حد ولا سارو .. ركب السيارة وهو يطالع الدريشة .. 

أمطرت لندن وهو في تفكير عميق ودموووعه تنزل من دوون أي احساس ... 

كان الهدوء طاغي إلا صوت المطر وهو يصب ع السيارة ما حس بعمره إلا وهو صوب المنطقة اللي ساكنين فيها ..

قال لراعي التاكسي إن يوديه مكان ثاني ونزله وتم يمشي بلا أي شعور باللي حوليه ..

ما يقدر يدخل المكان وهم مب فيه .. 

تم يمشي من بين الناس والزحمة .. دعم هذا ودعم هذاك لا شعوريا 

حس إنه وحييد من الحينة وينها المقالب والسوااالف والضحكـ ... حس بهدوووء توله عليهم مع إنه شايفنهم من كمن دقيقة ... 

" مـــا أقدر أدخل .. ما أقدر أدخل ,, وهم مب هنيه ... آه ... "

يمشي ويمشي ويمشي .... ما لقى عمره إلا وهو صوب المكتــب .. يطالعه وهو متردد كمل ومشى لكن رد للمكتب مرة ثانية متردد يدخل ولا لأ .. 

دخل وبسرعة عن غير رايه وقطع تذكره على أقرب وقت بعد يومين ... وحصل حجز ...

فرح .. وحس ان اتخذ قرار الكل بيستانس عليه .. 

طلع منه المكان وهو ركض من الفرح الحزين الألـيم ... ركض تحت المطر بفرحة لا توصف سار صوب البحر والأماكن الأثرية ... 

:::::::::::::::::::::::::::::::::::::::::::::::::: ::

مر الوقت بســرعة ... ع جريب الظهر .. الوضع كان طبيعي .. وعاااادي جدا .. 

عليا بعدها في الكليه و بولييد ع وصووووله البيت ... وشوق فوق من بعد المذاكرة والعذاب .. لول .. اتصلت في ربيعتها فاطمة .. على حسب الجدول .. وقت استراحتها ..

فرت الكتاب بتنهد .. وعقت عمرها عالشبرية ... وهي اتفكر فيه .. في جاسم .. 

" يالله .. و أخييرا عرفت شوو هو الشي اللي خاشينه عني ... آخ يا جاسم .. أبا أشووفكـ .. منو إنته عشان أميي اتصيح عليكـ وتمسك صورتكـ واطالعها بين فترة وفترة .. منو انته عشان الكل يتلهف لشوووفتكـ حتى أبوووويه .. أبا أشووووفكـ .. يا جاسم .. أبا أشووفكـ .. 

ما أعرف شوو شعوري اتجاهكـ .. زعلانة .. فرحانة .. ماااااا أعرف .. "

قامت من على الشبرية ومسكت سماعة التيلفووون على الأقل شي يشغلها عن التفكير .. 

اتصلت في فاطمة وتممممممت اتسوووولف كالعادة عن الإمتحانات والمذاكرة .. ووووو

شوق : هاااااااااه ذاكرتيييي ولا ... 

فاطمة : سكتي دخيلج مب متفيجة أبطل الكتاب .. 

شوق : ولا كتاب .. 

فاطمة : تونا باديين الإجازة هههه... انتي ذاكرتي .. 

شوق : هييه .. gـاعدة أتحفظ الآيات و الاحاديث .. 

فاطمة : هيه والله صدقج .. أنا ناسية بعد أحفظهن .. 

شوق : انزين وبعد ماشي أخبار يديدة ... 

فاطمة : أممم هيه أمســـات سايرين .. العين .. 

شوق : صدق ..!

فاطمة : هيه مع الأهل .. 

شوق : ما اتصدقين عندج اجازة .. على طووووول تطلعييين .. 

فاطمة : ههههههه حرام علييييج .. أنا انا اللي أطلع .. اوكي أوكي ..

شوق : ههههه أسوووولف ... بل كلتيني .. 

فاطمة : ههه وانتي ما عندج اخبار مني مناكـ ... 

شوق بضحكة حزينة : ههههه موووليه ماشي .. 

فاطمة : صدق ... 

شوق بحزن : هيه صدق .. ليش .. 

فاطمة : ما ادري أحس إنج مضايجة .. 

شوق ( اتغير السالفة ) : لا لا .. المهم اتصلتي فموزة .. 

فاطمة : لاااا .. ليش 

شوق : أسأل لأني ما كلمتها .. ( بانتبــاه ) لحظــة .. لحظة .. أميي تزقرني .. 

وقفت : أقووووولج .. ببند ..

فاطمة : أوككككي سلميلي على أمج .. 

شوق بابتسامة : يوووووصل ... 

نزلت بسرعــــة تحت ... ع الغدا لأنها حدها يوعاااااانة .... 

::::::::::::::::::::::::::::::::::::::::::::

الساعة 2 ...

مريــم ع ردتها من الدوام متأخرة ... وصلت البيت بسرعة بسرعة عشان تتجهز وتتعدل ...

وهي حدها مستانسة وخايفة ... في نفس الوقت .. لبست هيا ع السريع وتمت تتبخر وتتعطر شوي .. وحطت مكياج عالخفيف اخف عن اللي اتحطه يوم اتسير الدوام .. 

طلعت موبايلها اللي ما تدري عنه من الصبح وهو في الشنطة .. ولاّ تلقى رسالة من خالد من الصبح .. 

" أوييييييه عندي رسالة من خالد ومن الصبح و أنا ما أدري .. أكيييد يترياني أرد علييه أوييه .. 

ليكوون يتحرى إني ما بستقبلهم لاااااااااا ... وحليله .. أنا الهبلة بعد ناسيتنه في الشنطة وكيف ما سمعت رنة المسج .. أففففف ( فتحت المسج وتمت تقراها بارتياح وابتسامة ) 

..القلب يشكي والعين تبكي والصدر ضاق والبعدحراق يامن لك القلب والله مشتاق ..

استااااانسسسست بس حست في نفس الوقت إنه يعرف ... 

" مسجه غريب ... ليكووون يعرف إني أحبه .. بس كيف بيعرف و أنا أصلاا مب قايله حق حد ... وحركاتي ما تبين .. اووووه .. ما فيه أفكر المهم انه طرشلي ... " 

قبل لا تقووم تتعدل .. طرشتله مسج .. طبعا .. وعقبها سارت تتعدل ... وهي حدها فرحــانة .. 

وللحلقـــة بقيـــة ! 

جميع الحقوق محفوظة للمبدعة MinEeEy


